
ANGLAL E ANGLUNI VORBA

1.  De sar avilem ando ofiso ando 1999to bersh, gindisajlem ke te kerav siguro ke o akceso le le      
     manushenge chachimata katar le Roma individualura thaj komunitetura si jekh anda le  
     prioritetura katar o Komisionari anda le Manushenge Chachimata.1 Ande maj but anda le thema   
     kaj semas, o Romano narodo malavel bare zidura ando drom karing le bazichno chachimata,  
     thaj maj but ko akceso ko sastipe, beshipe ande khera, edukacija thaj buki si butivar afektime     
     katar chorimos. Diskriminacija thaj rasismo, univar aresen te aven violenca, ashon seriosno  
     problemura ando intrego kontinento, thaj si jekh baro zido ando dron karing le manushenge  
     chachimata thaj fundamentalno slobodimata.

2. O cilo kadale raportosko si te anav khetane so me arakhlem pala e situacija le Romengi    
ande le thema kaj semas thaj le kontaktura le Romane komunitatencar thaj dzenenca ando     

      konteksto katar mure aver aktivitetura.  Sar te sikavel jekh rodimos pala le problemura    
      savenca maren pes le Roma ande le Thema membre anda Konsilo la Europako, kado  
      raporto kamel te sikavel thaj te analizil uni anda e maj bare phagerimata katar le  
      manushenge  chachimata. Tela svako temato, alosardem duj vaj trin puchimata kash te   
      analiziv le eksmaplura anda le thema kaj semas.

3. Le tematura pala save sas te dikhav anda kado raporto, diskutisardem len maj anglal maj 
bute organizacijenca romane thaj institucijenca anda Europa ande jekh kidipe ando Vatikano 
ando Februaro 2003to bersh. Najsarav le participantonge soske dzutisarde ke kado raporto, thaj 
le organizacijenge save dine informacija le Komisionares kana ramosardas o raporto. Sa kade, 
kamav te najsarav le Europake Forumoske anda Roma thaj Phirutne (ERTF) anda lenge 
konstruktivno komentarura pa raporto. Maj but, kamav te najsarav le Rajake Alexandra 
Raykova savi kerdas buki sar konsultanto ke muro ofiso kana astardam te ramos kado raporto.

4.  Jekh preliminarichno versija katar kado raporto sas thodi po web site katar o Komisionari  
ando Majo 2005to bersh, kade ke shaj sas te bishalen peske komentarura le Governura, le 
asosiacije thaj o civilno societeto kash te lasharas kadi palutni versija. Oficialno komentatura 
bishalde le Governura katar kadala themamambre: Bosnia thaj Herzegovina, Bulgaria,Csehicko 
Republika, Nijamco, Ungro, Lituania, Romania, Serbia thaj Montenegro thaj e Slovakicko 
Republika. Sa kade, bishalde peske komentarura kadala organzacije bi-vladikane: Center for 
Reproductive Rights, European Roma Rights Centre thaj Open Society Justice Initiative. Sa le 
komentarura sas line ande konsideracija kana lashardas pes e plautni versija katar kado raporto.

ANGLUNI VORBA

5. Jekh chachimasa pan-Europako minoriteto, le Roma trajn ande karing sa le Thema membre 
ando Konsilo la Europako, thaj resen karing desh milioni manush. E historija le Romengi si 
jekh integralno rig anda e Europaki historija, thaj e Romani kultura si jekh integralno rig 
anda e Europaki kultura. O generalno gindo si, sa jekh, butivar aver – vi ande le thema kaj 
le Roma trajsarde shela bershenge si butivar dikhle katar le gadze sar “aver”, sar streino 

      manusha ande penge thema.

1 O Komisionari pala le Manushenge Chachimata katar o Konsilo la Europako si mandatime te promovil  o 
prindzarimos katar le manushenge chachimata, te arakhel so brakujl ande zakonura thaj praktika katar le Thema 
membre ando Konsilo la Europako thaj te dzutil te promovil pes  e efektivno observacija  thaj pherdo akceso ke le 
manushenge chachimata, pala sar si ramome ande maj but instrumentura katar o Konsilo la Europako. Anda o intrego 
teksto pa mandato, dikh e Rezolucija (99)50 katar o Komisionari anda e Manushenge Chachimata katar o Konsilo la 
Europako, 7 Maj 1999 

6. Ande intrego historija, kasave percepcije ingerde ke manifestacije diskriminatorichno thaj 
ekskluzivno ande intrego Europa. E Romengi eksistenca sas karakterizime katar e izolacija 
– maj lashi soske le manush sas kurioso thaj maj nasul soske ingerdas ko bikamipe, 
violenca thaj persekucija. Ande le maj bilashe  persekucijake manifestacije, karing dopash 
miliono vaj maj but 2 Roma sas mudarde ando Holokausto. Kadi historija kerdas te hasarel 
pes  e pakiv ande le themeske autoritetura thaj ando societeto sar jekh intrego, kade ku but 
Romane komunitetura izoluijsajle katar le gadze kash te arakhen/ferin pes korkoro.  Vi 
akana, le Roma butivar malaven intoleranca, prejudicii thaj diskriminacija ande penge 
svakone geseske trajura ande sa le Europake riga, kade ke thode pes zidura ando drom 
karing maj but fundamentalno chachimata. Ande le maj palutne bersha vazdas pes e 
atencija pala le brige/grize savenca maren pes le Roma ande Centralno thaj Est Europake 
thema – pe jekh rig soske sas le akcesijako proceso ke Europaki Unija maj bute anda kadala 
thema – thja maj cira atencija dinas pes lenge situacijake ande le thema anda west Europake 
thema. Sa jekh, vi ande kadala thema but Roma malaven pes le problemenca save aven 
soske si prejudicie thaj diskriminaicja ande lenge svakone geseske trajura. E buki la 
Europaki sar jekh intrego, svakone themeski thaj regionoski si te kerle siguro ke le 
fundamentalno barvalimata le demokracijake, barabaripe  thaj respekto anda le manushenge 
chachimata kam avel jekh realiteto/chaches le Romenge. 

7. De anda 1990to berh, o Konsilo la Europako thaj aver Europake institucije zurearde peske 
efortura kash te lasharen e situacija le Romengi pe lungo vrama, kerindos nacionalno 
planura, maj but asistencake programura thaj o zurearimos katar le internacionalne 
standardura pala e protekcja katar e minoritetura thaj na-diskriminacija. Ando 1994to bersh, 
o Koordinatori anda le Aktivitetura pa Roma/Gypsies ko Konsilo la Europako las inke jekh 
responsabiliteto kash te barearel le bukijake relacije le Romane organizacijenca thaj kash te 
vazdel e kooperacija avere internaiconalno organizacijenca. Jekh Spezialist Grupa pa 
Roma/Gypsies vazdas pes ando 1995to bersh3, thaj laki buki sas te del sfato le Komitetos le 
Ministerengo pala le Romane puchimata. Anda kadi buki, kerdile maj but rekomandacije 
katar o Komiteto le Ministerengo pa edukacija, buki thaj beshipe ande khera thaj vi o 
mishkipe thaj o beshipe ande kampini katar le Travellerura.4 Kadala detaliime 
rekomandacije sas sar jekh gido anda implementacija katar le rekomandacije le 
Komisionareske pa Roma. Maj but, e grupa ramosardas jekh draft rekomandacija pa jekh 
maj lasho akceso ko sastipe thaj ando proceso le agorimasko katar e draft rekomandacija 
pala e politike karing e Roma thaj Travelerura ande Europa. Jekh aver importanto 
inicijativa sas o vazdimos katar e Europako Forumo le Romengo thaj Phirutnengo, savo 
kam del len jekh maj zoralo glaso ande kadala procesura.

8. Le legalne instrumentura save sas adoptime katar o Konsilo la Europako ande 1990to5 
bersh, si len jekh bari zor kash te keren te aven respektime le manushikane chachimata le 
Romenge, thaj pe jekh rig, sikade aba kadi zor.  Jekh bari diferenca si mashkar le 

2 Pakijal pe ke o numero le Romengo save sas viktime katar Holokaust si mashkar 250 000 thaj jekh dopash  miliono 
manush. O United States Holocaust Memorial Research Institute (Washington) phenel ke si “mashkar jekh dopash 
miliono dz ike jekh thaj dopash miliono.” 
3 Akana e Grupa bushol  Grupa le Specialistongi pa Roma, Gypsies thaj Travelerura
4 Rekomandacije katar o Komiteto le Ministerengo Rec(2001)17, rec(2004)14 thaj Rec(2005)4.
5 Majbut, e Konvencija Kadro anda e Protekcija katare Nacionalno Minoritetura, e revizime Europaki Socialno Kharta 
thaj lako Protokolo kerdas jekh procedura kash te mekhen pes kolektivno rovimata, e Europaki Kharta anda e 
Regionalno thaj Minoritatenge Chiba, thaj Protokolo 12 katar e Europaki Konvencija pa manushenge Chachimata pala 
diskriminacija.

standardura ramome ande kadala instrumentura thaj o nivelo  dzi kaj le Roma aresen ke 
kadala manushenge chachimata. Kodo ke brakujl e informacjia kadale problemengi  chi del 
eksplanacija kadale situacijake akana. Inke kontra, le lokalne thaj internacionalno aktorura6 
cirde e atencija le Europake governonge pala kadala problemura.

9. Bari briga si ke le konkretno lasharimata ko lokalno nivelo inke na-j dosta, bi te inkerel pes 
konto katar le eksistento rekomandacije thaj le bukija so lile opre ke keren. Pala varesave 
respektura, e situacija dikhiol  ke kerdilas inke maj nasul ande le palutne bersha, pe jekh rig 
soske sas o socialno impakto katar e ekonomichno tranzicija ande le palutne dehs bersh, ale 
vi soske barilas o klimato intoleranto savo dikhilas maj but de katar 2001to bersh. Jekh 
nevo talazo katar le anti-Romane inkerimata  dikhion ke si urgento ande varesave thema 
anda West Europa, kaj ramol pes ande media pala e imigracija le Romengi anda le Est 
Europake thema pala so barilas e Europaki Unija. O barearimos katar le nacionalistichno 
mishkimata thaj o barearimos katar le suspicije karing savore save mezin ke si aver dikhiol 
ke si len adinko anti-Romane inklinacije. Ande varesave thema o nacionalno identiteto thaj 
vi o themutnipe si butivar dikhle sar etniciteto le majoritateako ande kodo them. Si 
importanto te lel pes sama pala kodo sar o nacionalno identiteto si kerdo thaj vazdino – 
trebul te avel inklusivo thaj reflektivo anda sa le membrura le societateake. Kadala 
fenomena sikaven ke sit e dzal pes pe jekh lungo drom anglal te avel totalno prindzardo thaj 
respektime o multikulturalno karaktero anda le Europake societetura.

10. Siguro, ande le palutne desh bersh sas vi pozitivno barearimata ko nacionalno nivelo, kade 
sar si jekh maj zuralo Romano mishkipe, e adopcija katar le nacionalno programura, 
strategie vaj akcijake planura anda o lasharimos la situacijako le Romengi ande but thema 
membre anda o Konsilo la Europako. Ande maj but thema, le akcijake planura sas inke jekh 
var vaj dzutime katar e neve nacionalno “Dekadake Akcijake Planura” tela o kadro katar e 
Dekada anda e Romani Inkluzija 2005-2015to bersh, na dumult astardas pes ande Bulgaria, 
Kroacija, Czesko Republika, Ungro, FYROM, Romania, Serbia thaj Montenegro thaj 
Slovakia. E Bosnia Hercegovina  thaj e Lituanija informisarde man kata lenge neve 
nacionalno strategie. Sa jekh, le konkretno rezultatura katar le maj anglune akcijake planura 
ashile sporadik thaj lengi implementacija sas butivar ashadi soske ko lokalno nivelo chi 
mekenas. Svako anda mure vizite sikadas mange maj klaro, ke kodo ke brakujl jekh chachi 
politikani voja thaj  nalasho klimato katar intoleranca keren bare zidura ando drom karing e 
implementacija  katar le ancionalne programura. Ande maj but thema, dikhlem ke le 

6 Le verver insternacionalno mekanismura katar o Konsilo la Europako thaj katar aver internacionalno organizacije 
save monitorizin le manushenge chachimata butivar lile opre le puchimata pala e situacija le Romengi ande penge 
rekomandacije thaj konkluzije. Sar eksamplo, o Komiteto savo del Sfato pala e Konvencija Kadro anda e Protekcija 
katar le Nacionalno Minoritetura sikadas peski briga pala e diskriminacija le Romengi ande maj anda le 34 thema pala 
save von didne pesko sfato ande angluni runda le raportimaski. Sa kade, le problemura save si le Romen sas ande 34 
anda 43 themenge raportura katar la Europako Komiteto kontra Rasismo thaj Intoleranca (ECRI) ande dujto runda le 
raportimaski.  Prindzarindos o vulnerabiliteto le Romengo karing o rasismo thaj diskriminacija, o ECRI adoptisardas 
ando 1998to bers peski Generalno Politikaki Rekomandacija No. 3 pala o Maripe kontra le Rasismoski thaj la 
Intolerancaki kontra le Romengi.  Maj but Roma thaj Travelers dzene resle ke Europaki Kris anda le Manushenge 
Chachimata savi dzi akana kerdas interpretacija ke maj but kazura katar le Romane thaj Travelerura aplikantura. Sa 
kade, o Parlamentarichno Asamblo butivar vazdas o puchipe pala le Roma, thaj ande peski  rekomandacija pala e 
Legalno Situacija le Romengi ande Europa  anda 2002to bersh (Rek. 1557), thaj ande peski rekomandacija thaj raporto 
pala o Boldipe Zorasa le Romengo anda e Nakhli Yugoslavija, thaj vi Kosovo anda 2003to bersh (Rek. 1633 thaj Dok. 
9990). Detaliichno rodipe pala le problemura le Romenge kerde vi aver internacionalno organizacije, kade sar si o 
Raporto anda 2000to bersh katar o OSCE Ucho Komisari pe Nacionalno Minoritetura pala e Situacija le Romengi thaj 
le Sintongi  ando OSCE, o raporto anda 2002to bersh katar o UNDP pala e Roma ande Centralno thaj Est Europake 
thema – Nashindos katar e Dependencaki Zamka, thaj o raporto anda 2004to bersh katar e Europaki Komisija pala e 
situacija le Romengi ande jekh buhleardi Europaki Unija. Ando 28to Aprilo 2005to bersh, la Europako Parlamento 
adoptisardas jekh rezolucija pala e situacija le Romengi ande Europaki Unija.

lokalno autoritetura, specialno kodola saven si alosarde pozicije,  butivar chi kamen te 
implementin mesuri save si ando nacionalno programo kash te na rimon pesko anav ande le 
jakha le gadzenge, vaj univar soske von korkoro diskriminin. Technichno, ekonomichno 
thaj legalno zidura si buti var evokime sar jkeh grundo anda e na-implementacija katar le, 
sar eksamplo,  programura save kamen te keren siguro ke le kondicije ande le Romane 
khera si decento, vi kana   ande maj but kazura kasave zidura shaj te aven phagerde kana si 
politichno voija. Ande le situacije kaj le lokalno autoritetura chi implementin le nacionalno 
progrmura, o centralno Governo musaj si te intervenil maj seriosno kash te kerel siguro ke 
le bukija so las opre ke kerel kana adoptisarde kasace strategie thaj nacionalno programura 
kam aven kerde.

11. Te sikavel pes ande feri jekh raporto e situacija katar jekh kasavo baro minoriteto,  kaske 
membri trajn ande verver thema ande but phare kondicije, ingerel o risko katar e nachachi 
generalizacija. Anda kodo trebul phele pes ke na sa le puchimata vazdine ande kado raporto 
afektin  sa le Romen ande intrego Europa, vaj inke na sa le Romen anda kodola thema 
eksamplura kaj dam ande kado raporti.  Kontra, kana formulil pes otgovorija kash te karas 
amen la diskriminacijasa kontra le Romengi, musaj si te inkeras ande godi ke si but felura 
katar Romane komunitetura ande Europa, thaj ande individualno thema. Pashe, si te phenel 
pes ke jekh manush savo aprcinil ko Romano minoriteto, sar vi aver manusha, si les maj 
anglal  o chachimos ke le manushenge chachimata. Sa jekh, o fakto ke svako membro ando 
Romano minoriteto buti var afektil o felo sar shaj kado manush te aresel ke peske 
manushikane chachimata.

12. Dzanav ke o alosarimos katar e terminologija ande kado raporto naj korekto karing le but 
Romane grupe. Evidento, o puchipe anda e denominacija katar le minoritatenge grupura naj 
jekh anda terminologija, ale si jekh anda identiteto. But Romane grupe identifikin pes tela 
jekh denominacija aver sar Roma – sar si Sinti, Kale,Manouches thaj Gypsies (Tziganes, 
Gitanos). Sa jekh, anda praktichno thaj lingvistichno grundura potrebindam o termeno 
“Roma” kash te das duma ande kado raporto pala le but grupi save si ke origina Roma. 
Normalno, kana del pes duma pala e situacija katar jekh specialno grupa, si te ramol pes o 
anav thaj e denominacja katar kodi grupa. Ande kado raporto, e denominacija “Travellers” 
si anda le Roma thaj Sinti save phiren (“gens du voyage”) thaj vi o dinstinkto minoriteto 
anda Irlanda thaj UK saven na-j len romane origine, ale si nomadichno, thaj kade si len but 
problemura komuno le problemenca le Romenge save phiren. 

      I .  VORBA PA DISKRIMINACIJA THAJ PA NA BARABARIPE

“Si but prejudicii thaj diskriminacija kontra le Romengi ande muro them. Amen gindis ke si 
phares te keras kasave bukija save averenge si garantime. Si phares te ingeras amare chavoren 
ande jekh lashi shkola thaj e oprutni edkacija si butivar jekh cilo kaj chi biris te resas. Si amen 
problemura le kherenca soske khonik chi kamel le Romen ande lengo kartieri.

Amen si amen problemea anda kodo kom sam amen svako ges, thaj kamas te keras vareso 
soske amaro governo phandel peske jakha te na dikhel le rasialno mudarimata karing le Roma. 
Butivar si amen probleme la policijasa soske von suspektin amen ke sam kriminalcura.

Vi kana biris te agorisares e shkola, si but phares te arakhes buki. Le manusha gindin ke le 
Roma athaven thaj kam choren  vaj  athaven.
Amen chi kamas preferencijalno tratamento, amen kamas sa kodola shajmata sar le aver 
manusha. “

13.  Kadala vorbi so shundem katar jekh terno Rom sikavel mishto o realiteto save but Roma 
anda Europa inke resen. E diskriminacija naj jekh buki so afektil feri jekh rig anda trajo, ale 
manifestil pes ande verver formi ande publichno thaj privatno trajo, thaj butijvar si zureardi 
katar le negativno stereotipuri anda media thaj vi ande le phenimata katar le publichno 
oficialuri. Gindura kontra le Romenge si kade adinko redechinime ande varesave 
societetura ke e diskriminacija kontra le Romengi ande buki, edukacija, khera thaj akceso 
ke publichna thana si generalno tolerime thaj na-j konsiderime ilegalno.

14. Dobindindos pherdo respekto anda o principo pa non-diskriminacija si jekh buhli buki savi 
implikil sa le membron anda societeto thaj mangel jekh paruvipe le mentalitatengi. Kadi 
buki si phari ale shaj te avel.E edukacija thaj e informacija pala le Romani kultura thaj 
tradicija si but vashno anda kado cilo, soske e intoleranca sikadiol butijvar soske brakujl 
informacija. Kasavi edukacija si te astardol ande shkoli, thaj te informil pes pala le 
negativno konsecince diskriminatorichno thaj rasistichno, tha e importanca katar e lashe 
ethnichno relacije anda o barearipe la societateako sar jekh intrego. Inicijativi kash te bareol 
e interakcija mashkar le Roma thaj Gadze si sa kade but importanto. E media khelel jekh 
but importanto rola soske formil e publichno opinia, thaj idealno si te avel jekh efektivno 
instrumento savo bishalel obiektivno thaj edukacionalno informacija. Bibahtales, o image le 
Roengo ande media si butijvar negativo thaj bangi, thaj kodo feri barearel le prejudicii save 
aba si.

15. O paruvimos le gindurengo chi kerela pes korokoro pestar dzi kana o them chi thol klaro 
cilura thaj oprimata/te na del voja thaj si te lel vi pozitivno promocionalno mesuri. Anda 
kado e anti-diskriminatorichno legislacija si zurales importanto kash te inkerel o cilo le 
barabari-masko. Si vashno ka svako nacionalno konstitucija vaj aver bazichno zakono 
trebul te inkerel o principo katar o barabaripe thaj o chachipe le manushesko te na avel 
diskriminime. Kadala generalno principura riskon te ashon praktichno na importanto  dzi 
kana chi del pes lenge pherdo efekto ande civilno, administrativno thaj kriminalno zakono. 

Kana e adopcija katar o Protokolo 12 karing e Europaki Komvencija pa Manushenge 
Chachimata thaj katar e EU direktiva pa rasialno barabaripe7 dine  baro impulso ko 
zurearipe le zakonosko andti-diskriminatorichno  ko nacionalno nivo, but thema membre si 
inke te adoptin dosta detaliime anti-diskriminatorichno legislacija. Ande kado konteksto, 
mangav te cirdav e atencija ke generalno politikani rekomandacija adoptime katar e 
Europaki Komisija kontra Rasismo thaj Intoleranca ando Decembro 2002to bersh.8  Kadi 
rekomandacjia del detaliichno sfato anda o kerimos jekh efektivno anti-diskriminatorichno 
regimosko ande nacionalno legislacija thaj del importanto gido le themenge save si ando 
proceso te ratifikin o Protokolo 12 katar e Europaki Konvencija pala le Manushenge 
Chachimata thaj te aplikin e EU barabarimaski direktiva.

16. Ande le palutne bersha barilas o numero katar le litigacije(krisa) vi ko nacionalno thaj vi ko 
internacionalno nivo ande kazura kaj e si diskriminacija. Vi kana svako kazo sikavel ke e 
Anti-Romani diskriminacija si inke, kodo ke bareol o numero le kazurengo  save aven 
angla kriss  sikavel ke le Roma dzanen penge chachimata. Ande le thema kaj specifichno 
anti-diskriminatorichno provizije na-j dosta, o verdikto jekhe krisako savo arakhlas ke 
phagerdas pes e konstitucionalno provzija pa barabaripe sikavel bari jurisprudenca. Sar 
eksamplo, ande le thema kaj brakujl nacionalno legislacija savi direkto chi del voja te avel 
diskriminacija a dno akceso ke le publichne thana, kothe sas kazura save nerisarde ande le 
nacionalne krisa das mujal e negacija ko akceso le Romengo ande le publichno thana pe 
baza katar e provizija pa barabaripe anda konstitucija.9  Pasha kodo ke lasharel pes e 
greshka angla viktima, la krisake decizije shaj te avel len jekh preventivno funkcija kash te 
sikavel pes le publikoske ke varesave inkerimata si ilegalno. Kado mangel  ka e sankcije 
soske diskriminujsarde  te aven ke jekh dosta nivo thaj efektivno. Ande varesave thema, 
phenel pes ke o cikno nivo katar le sankcije  anda diskriminacija  naj dosta phare  anda jekh 
phageripe, vaj naj dosta efektivno kash te prevenil o recidivismo. 

17. Le nacionalno institucije anda e protekcija thaj e promocija katar le manushenge 
chachimata si len jekh but importanto rola ando marimos kontra la diskriminacijako thaj te 
den voja le manushen te roven pes anda le diskriminatorichno mesuri kontra lenge. Ande 
maj but thema, sa jekh, o ombudsperson thaj aver institucije phende ke lende avile cira 
orvimata katar le Roma, vi kana but anda lende bi avela len grundura te roven. Le grundura 
anda kado si but, pala sarphendas pes ande le konkluzije katar o Europako Ombudsmen 
konferencija savi sas ando Vilnius ando 2002to bersh:10

“Varesave grupi anda narodo reven pes maj cira sar le aver.  Butivar brakujl le rovimata katar 
le maj vulnerabilno grupi le narodoske, sar si le chavore, phure manusha, streini manush, 
minoritetura. Kado chi bushol ke le violence na-j mashkar kadala grupi; butij var si mai but 
mashkar lende sar mashkar le aver.  O grundo si varekaj ande k-aver than: za cira informacija  

7 Konsiloski Direktiva 2000/43/EC d-anda 29to Juni 2000to bersh, implementacija katar o principo pa barabar 
tratamento mashkar le manusha na inkerindos konto katar le rasialno vaj etnichno origini.
8 Dokumento CRI (2003)8, 13to Decembro 2002to bersh.
9 Dikh Gloria Jean Garland, Marindoj pes la Diskriminacijasa ande Krisa, ande Roma Rights, Gin 1 thaj 1, 2003to 
bersh, pp. 81-82.
10 Konkluzije katar e Europaki Konferinca pa Ombudsemn ko-organizime katar o Konsilo la Europako o Komisionari 
anda e Manushenge Chachimata thaj e Raj Leonarda Kuodiene, Ombudsmen anda Lituania, ando Vilnius Lituania, 5-
6to April 2002to bersh, CommDH(2002)3.

pala lenge chachimata, ni prindzaren o sistemi, brakujl e pakiv ando societeto, daran, etc.  Kana 
jekh manush kamel te rovlearel pes si te pherel sar mai cira shtar kondicije. Kodola si: ke 
dzanel save si leske chachimata thaj le chachimata katar le aver manush; ke dzanel sar dzal le 
rovlearimaski procedura; ke chi darala katar le negativno konsecince le rovlearimaske; thaj ke 
pakijal ke o sistemi shaj te lasharel le phagerimata.“

18. Ande maj but okasie, phendem sode importanto si le nacionalno organizacije save keren 
buki anda le manushenge chachimata kash te aktivno resen le Romen ande lenge thema. Ke 
jkeh kidipe le ombudspersonenca anda le Centralno tha Est Europake thema, von phende ke 
kam aven maj atento pala le minoritetura thaj pala le manusha saven na-j len o nacionaliteto 
le themesko ande savo trajsarde.11 Jekh bersh maj palal, ande jekh kidipe ande Varshava, le 
ombudspersonura phende ke lena sama palal le Romenge chachimata.12

19. O na barabar tratamento na-j svako data o rezultato katar e vojasa diskriminacija vaj 
rasismo, shaj te avel o rezultato katar le socialne strukturi thaj pala le trebujmata le 
gadzenge, bi te len sama pala le trubujmata katar le minoritetura.  Pe jekh rig, kado avel 
anda kodo ke brakujn le membrura le minoritateange ande le procesura kaj lel pes decizija. 
Maj but studije sikade ke o nivelo katar e participacija le Romengi  ando sherutnipe katar  
le publichno bukija si but tele, vi kana kodola mesuri afektin feri le Romen.13

20. Mishto si ke, maj but thema line mesuri kash te buhlearen e participacija le Romengi  ande 
le procesura kaj lel pes decizija, sar eksamplo, o vazdimos le konsilongo save den sfato vaj 
specialno governoske strukturi save keren buki le minoritatenca, vaj le specialne provizije 
anda e reprezentacija le minoritateangi ande le alosarde departamentura ko nacionalno vaj 
lokalno nivelo. Ande vrama kana kadala buhlearimata si lashe, na-j dosta. Varesave 
komentatorura notisarde ke  o kerimos katar le specialne bukijake thana anda Roma ande 
administracija sas butivar simbolichno, sar te avel jekh konkretno impakto. Semas 
informime ke kodola saven si len jekh oficialno pozicija thaj reprezentil lel interesura le 
Romenge, chi komunikin svako data efektivno le Romane komunitatenca thaj, maj but, le 
terne Romenca.

21. So si but importanto si o pravo le Romengo te participin, pa barabaripe, ando generalno 
sherutnipe katar le publichno bukija, te aven ande alosarde institucije vaj te avel len 
pozicjie ande administracija. Specialno si te lel pes sama pala o vazdimos le participacijako 
le dzuvleangi thaj ternengi ande le procesura kaj lel pes decizija. Zurale dzuvlikane thaj 
ternikane mishkimata vazde pes ande le palutne bersha, thaj me dav zor kash te dzutil pes 
maj dur kasave mishkimata.

11 Konkluzije katar kidipe savo sas mashkar o Ombudsmen anda Centralno thaj Est Europa thaj o Konsilo la Europako 
Komisionari anda e Manushenge Chachimata, Budapest, 23-24to Juni 2000to bersh, CommDH(2000)2.
12 Konkluzije katar o kidipe savo sas mashkar o Ombudsmen anda Centralno thaj Est Europa thaj o Konsilo la 
Europako Komisionari anda e Manushenge Chachimata, Warshava, 28-29to Majo 2001to bersh, CommDH(2001)6.
13 Dikh sar eksamplo, Politichno Chachimata le Romenge katar e Savelina Russinova, ando Roma Rights, Nr. 4/2003, 
thaj Preliminarichno analizia pala le otgovorura ko kestionari pala e forma le participacijaki le Romengi/Travelerongi  
thaj le aver phangle grupi ande le procesura kaj lel pes decizija ande Europa, lashardo anda Bukijaki Partija katar o  
Komiteto le Ministerengo savean sas lan e buki te analizil o puchipe kana shaj te vazdel pes jekh Forumo anda e Roma 
thaj Travellers, GT-ROMS(2003)9prov2E.

22.  Keirndos pes siguro ke o puchipe pala e situacija le Romengi vazdel pes ande le procesura 
kaj lel pes decizija na-j jekh buti feri e Romengi.  Si importanto ka le Non-Roma politikake 
manusha thaj autoritetura prindzaren e situacija le Romengi, sar vi le avere manushengi, si 
jekh kauza anda intrego societeto. Kodo bushol ke si te len pes pala le diskriminatorichno 
phiravimata ande le administracije, thaj ke le autoritetura thaj le politikake manusha len 
pesko responsabiliteto ke te kren siguro ke sa le manushen is len sa jekh akceso ke le 
manushenge chachimata. Kodo na-j feri kodolenge saven si len mandato te len pes pala le 
manushenge chachimata, ale sa le autoritatenge, thaj vi ande planifikacija le budzetoski thaj 
ande formulacija le politikaki anda beshipe ande khera. Si but importanto ka ande sa le 
segmentura katar e publichno administracija te lel pes sama pala e specifichno situacija thaj 
trubujmata katar e minoritetura. Kodo akharel jekh efektivno dikhipe pala le puchimata 
pala le minoritateange chachimata  ande le themeske strukture. 

23. Te kerel pes siguro ke si jekh efektivno participacija le Romengi ko Europako nivo si but 
importanto, thaj maj but kana rodel pes reshimos ke le problemura saven si len ande 
Europa. Me dzutisardem pashe ke buki kash te vazdel pes o Europako Forumo e Romengo 
thaj e Travelerengo, savo sas vazdino sar jekh independento asosiacija thaj si les jekh 
specialno relacija le Konsilosa la Europako. O Forumo shaj te del sfato ke le institucije save 
len decizija ko Europako, nacionalno thaj lokalno nivo pala le puchimata anda e protekcija 
le chachimatengi le Romengi thaj le Travelerengi.14 E ekspertiza thaj o sfato katar o 
Forumo si jekh bari kontribucija kash te kerle pes siguro ke le thema si feder informime 
thaj kade si gata kash te pheren penge obligacije karing le Roma thaj Travelerura. Sa kade, 
le Forumos si les baro potencijalo kash te zurearel o glaso le Romengo ko nacionalno thaj 
lokalno nivo, thaj kash te zurearel e sinergija katar e Romane organizacije save keren buki 
ke kadala nivo.  Inke maj but, o Forumo, soske andas khetane le Romen, Sinton, Traveleron 
thaj aver grupi anda intrego Europa saven si len verver nakhipe thaj eksperienca, shja te 
dzutil kashte hakijarel pes o ververipe katar le Romane komunitetura ande Europa thaj ke si 
te inkerel pes konto katar maj but faktorura kana keren pes le Europake politike ande kado 
sektoro. Anda kodo si but importanto kash te kerel lashi buki o Forumo si te lel pes sama 
kana alosaren pes le Forumske membrura ko nacionalno nivo ke si reprezentime verver 
Romane komunitetura. 

24. Agoreske, si te isarel pes ke o maripe kontra la diskriminacijako na-j feri musaj soske te 
respektin pes le manushenge chachimata, ale si jekh esencijalno kondicija anda 
demokracija thaj anda jekh stabilno barearipe la svakone societateako. Le hazne katar o 
barabaripe dzan inke maj dur dzi ke ekonomichno konsideracija. Chi sosko societeto chi 
biril te mekhel ka jekh rig anda le manusha te aven afektime katar e diskriminaciichno 
mesuri vaj na-barabar shajmata kana kamen te participin aktivno ando ekonomichno trajo. 
O zurearipe katar le bihaznake grupi si but importanto ande sa le societetura. Sa kade si te 
isarel pes ke te kerel pes socialno inkluzija si te kerel pes buki vi pe le duj riga thaj mangel 
pes bare efortura katar le bihaznake komunitetura, ke te lesharen pes le paruvimata ando 
societeto.

14 Pala so las e inicijativa e Raj Tarja Halonen,  e Prezidentka le Finlandoski, o Komiteto le Ministerengo katar o 
Konsilo la Europako astardas ando 2002to bersh jekh proceso karing  o vazdimos le Forumosko. E struktutra le 
forumoski sas ramoem ande jekh khetano  propozalo katar o Finlando thaj Franca ando milaj 2003to bersh, savo 
phenel ke o Forumo trebulas te avel jekh independento asosiacija savean te avel lan jekh specijalno relacija le 
Konsilosa la Europako. O Forumo sas registrujme ando Strasbourg sar jekh NGO ando Septembro 2004to bersh thaj 
semnosardas jekh partenerijato le Konsilosa la Europako ando 15to Decembro 2004to bersh. O Angluno Kidipe katar o 
Plenarichno Asamblo, sas ando 13-15to Decembro 2005to bersh. 

25. Ando kapitolo savo avel, kam dav duma pala varesave specifichno puchimata pala e 
diskriminacija le Romengi ande edukacija, beshipe ande khera, sastipe thaj buki thaj vi 
puchimata pala e rasialno violenca thaj relacije le autoritatenca save thon ande praktika o 
zakono, azilo, mukimos anda than thaj trafiko  manushenca. Pala sar kam ramol pes, e maj 
but anda kadala puchimata phanden pes jekh averestar thaj anda kodo si te vazdel pes ande 
jekh integrime felo. 

II.  DISKRIMINACIJA KO BESHIPE ANDE KHERA – SEGREGACIJA THAJ NA       
      AKCESO KE LE ADEKVIME TRAJOSKE STANDARDURA

26. Kana phirdem ande le but thema, semas shokime te dikhav ke savo nivo ande le Romane 
khera na-j adekvime trajoske standardura. Ande maj but komunitetura, le trajoske kondicije 
sas len kasavo choro standardo ke le manusha kaj beshen kothe is te aven zurales nasfsale. 
But Roma musaj lenge te trajn ande le segregime gettos ande purane khera vaj ande le 
khera ko agor le forongo thaj unjvar le khera sas vazde pe kontaminime than. O akceso ke 
infrastruktura, kade sar si paj, elektrika, droma, transporto thaj komunikacija si maj buti var 
naeksistento ande kadala khera. Me gindiv ke naj te avel akceptujme ka ande jekh 
kontinento zurales barvalo kasavo ekstremo chororipe inke si. 

27. Kana semas ande Bulgaria, gelem dzi ke Fakulteta, jekh sektori kaj trajn maj but Roma 
ande Sofia, thaj le khera ande save manusha trajn si anda materialo kerdo anda gunoja sar si 
kotora kashteske thaj kartono thaj kothe na-j lne paj, elektrika vaj sanitarichno trubujmata.15 
Te trajn ande kasave kondicije si zurales nasul ando ivend, kana e temperatura perel tela 0 
grade. Ando Ungro gelem ke Budapesta ko distrikto VIII thaj kothe but Romenge familije 
trajn bikherengo vaj ande phagerde purane khera bi chi sosko sanitarichno trubujmos, al 
epala sar phendas pe mange sas aver thana ando foro inke maj nasul. Raportisardas pes 
mange ke ande aver regionura le Ungroske si sa kade vaj inke maj nasul, thja maj but ande 
Est rig le themeski.16  Le Ungroske autoritetura informisarde man ke astarde te 
renovin/lasharen o Distrikto VIII ande Budapesta ando 2005to bersh thaj ke jekh nevo 
nacionalno modelo programo anda e Romengo beshipe ande khera astardilas. Ande 
Romania, anndo distrikto Ferentari ando Bukuresti kaj trajn maj but Roma, o tatipe thaj o 
tato paj shindas pes ande maj but apartamentura thaj kade ke maj but manusha phangle 
nasul/opasno elektrikake konekcije. Le bokura sas ande zurales nasul kondicije, bare 
familije beshen ande jekh vajduj sobe. Kothe nas kaj te shudel pes o gunoj, thaj kade ke si 
jekh seriosno sastimasko problemo.17

28.  Inke pashe, kana semas ande Slovakija ando Septembro 2003to bersh, jekh timo katar o 
ofiso le Komisionaresko gelas ke jekh Romano beshipe pasha Zborov, ande Est themeski 
rig kaj le manusha trajn ande baraki thaj na-j len chi sosko akceso ke infrastruktura kade sar 
si paj, elektrika vaj transporto. Pala sar phendas pes amenge ande interviuri, le manusha 
trajsarde kothe maj but sar jekh shel bersh, thaj vi kana mangle dzutimos kash te dzan avri 
anda kodo beshipe, le sherutne chi dzutisarde lenge.  Le Slovakicko autoritetura phende ke 
110 foroske apartamentura vazden pes akana ando Zborov thaj o Governo adoptisardas jekh 
strategija pe lungo vrama  savi kamel te lasharel le kherenge problemura katar le socialne 
shudine komunitetura. Sa kade, le kondicije ando Roman beshipe ando Aspropyrgos ko 
agro la Atenako, Grecija, kaj me simas ando 2002to bersh, sas zurales chore thaj sas dur 
katar o resimos le  trubujmatengo le manushenge.   Ando 2005to bersh, muro ofiso gelas 
kothe thaj dikhlas ke e situacija chi parubdilas. Soske brakujl le esencijalno servisura ande 

15 Raporto pala e Komisionareski vizita ke Bulgarija, 17-20to Decembro 2001to bersh, CommDH(2002)1. Raportura le 
Komisionareske pala le oficijalne vizite ande thema shaj te arakhen len po web site katar o Komisionari: 
www.commisioner.coe.int.
16 Raporto pala e Komisionareski vizita ko Ungro, 11-14to Juni 2002to bersh, CommDH(2002)13.
17 Raporto pala e Komisionareski vizita ke Rumunija, 5-9to Oktobro 2002to bersh, CommDH(2002)13.

kadi rig, e humanitarichno organizacija Medicine du Monde das sastimaski asistenca le 
manushen save beshen ande kodo beshipe.18 

29.    Pale, ande Lithuania, ando Romano beshipe Kirtimai kaj me semas, le kondicije sas aspro 
thaj le kheren nas len infrastruktura thaj facilitetura.19 Le Lituanicko autoritetura 
informisarde man ke line pes mesuri kash te lasharel pes e infrastrukturake thaj sanitarno 
kondicije ndo beshipe Kirtmai thaj le manusha save beshen kothe si len shansa te mukin 
pes ande le themeske khera ando Vilnius.20 Ande Italia, semas ko Romano beshipe Campo 
Nomadi Casilino 900, thaj kothe le manusha trajn ande phage karavane vaj khera phagerde 
thaj feri akceso ko paj thaj elektrika. O Foro Roma astardas te lasharel e sanitarno situacija 
ando beshipe thaj andas kemikalno toileti thaj gonijeske kontainera thaj jekh mobilno 
medikalno centro avel ko beshipe regularno.21

30. Le diskusije save sas man le Romane reprezentativonca thaj autoritatenca ande le thema kaj 
semas, pala sar adzukijardemas, sikadas mange ke soske le autoritetura zorasa sas te 
lasharen e situacija le Romengi ingerdas ko lungijarimos kadale problemongo. Vi kana jekh 
kherengi strategija thaj dosta love sas kash te lasharen pes le trajmaske kondicije ande le 
Romane beshimata, le lokalno autoritetura chi mangle kavase fondura vaj inke chi kamle le 
fondura save dine pes lenge katar o them. Sar eksamplo, kana semas ande Grecija, o 
Generalno Sekretaro  katar o Ministro pa Interno bukija isardas le sherutneske katar 
Aspropyrgos ke den pes fondura specialno anda o lasharimos katar le publichno utilitetura 
thaj infrastruktura ande le Romane beshimata, thaj ke musja si te len pes urgento mesuri 
kash te anel pes paj ande kado komuniteto.22 Dikhiol ke dzi ages kadala fondura chi 
potrebin pes. 

31. Kado ke zorasa sas te lasharen e situacija le Romengi, le lokalno autoritetura butivar kerde 
presija thaj sas kontra le manusha anda o Romano beshie. Ando kazo kana si aba jekh 
beshipe, le gadze zumade te shuden avri le Romen. Sar eksamplo, ando Portugalo, dikhlem 
ke butivar, thaj maj  but ande gava, le lokalno konsilura denas duma nasul pa Roma thaj bi 
kamenas te shuden len kothar ande jekh aver than.  Bahtales, kasave deklaracije thaj 
praktiki na-j akceptujme katar le centralno autoritetura thaj nacionalno presa anda them.23 
Sa kade, kana semas ande jekh Romano komuniteto ande jekh gav Veliko Mlacevo ande 
Slovenija, le familije informisarde man ke lenge familije traisarde desha bershenge kothe, 
ale inke chi sas len adekvime infrastruktura sar si elektrika vaj paj ando kher. Pala kodo 

18 Raporto pala e Komisionareski vizita ande Grecija, 2-5to Juni 2002to bersh, CommDH(2002)5.
19 Raporto pala e Komisionareski vizita ande Lituanija, 23-26to Novembro 2003to bersh, CommDH(2004)6.
20 Maj but internacionalno monitorizacijake institucije lile sama pala e situacija le beshimaski ande khera le Romengi. 
Pala o kolektivno roipe kata o European Roma Rights Center soske naj dosta permanento khera, kodo ke brakujl le 
temoprarno ashavimske shajmata, thaj le ecikciej zorasa thaj aver sankcije kontra le Romenge. E decizija ke te avel 
jekh rovimos kontra la Italijaki (27/2004) kam avel skurto publikime thaj o rovipe kontra la Bulgarijako, sa kade pala 
khera, sas deklarime admisibilo ando 10to Oktobro 2005to bersh. La Europaki Komisija kontra Rasismo thaj 
Intolerana (ECRI) thaj o Komiteto so de Sfato pala e Konvencija Kadro anda e Protekcija katar e Nacionalno 
Minoritetura  kondamnisarde e segregacija le Romengi ande le beshimata sar getto ande maj but anda lenge themenge 
raportura. Sa kade is te ramol pes ke e Europaki Kriss anda e Manushenge Chachimata ande maj but kazura anda na 
lashe trajmaske kondicije, arakhlas avri ke sas phagerde le Artikolura 3 thaj 8 anda e Europaki Konvencija (dikh 
Krissako Verdikto No. 2, 12to Juli 2005to bersh, o kazo Moldovan thaj aver v. Romania. Aplikacija nos. 41138/98 thaj 
64320/01). Sa kade dikh Diskriminacija kontra le Romengi – Generalno Rekomandacija No. 27 katar o Komiteto anda 
o Phageripe katar e Rasialno Diskriminacija, 16to August 2000to bersh, ramome ando UN Doc. A/55/18, annex Vd.  
21 Raporto pala e Komisionareski vizita ande Italija, 10-17to Juni 2005to bersh, CommDH(2005)9.
22 Raporto pala e Komisionareski vizita ande Grecija, 2-5to Juni 2002to bersh, CommDH(2002)5.
23 Raporto pala e Komisionareski vizita ande POrtugalija, 27-30 Majo 2003to bersh, CommDH(2003)14.

dem duma le autoritatenca, thaj dikhlem ke pasha le legalno problemura anda e 
privatizacija le themeski, le nasul gindura le gadzenge ingerdas ke jekh zurali rezistenca 
kash te na investil pes anda Roma.24

32. Le eskamplura de maj opral sikaven ke musaj si ka le themeske autoritetura te len bari sama 
kana monitorin sistematichno o felo sar le kherenge strategie si implementime ko lokalno 
nivo. Si evidento ke pre butiijvar le loklano autoritetura  si inluencime katar le Anti-Roma 
gindura save si mashkar le gadze, thaj kade ingerel pes ke jekh situacija kaj o akceso le 
Romengo ke le manushenge chachimata aresel te avel kondicionime pala o dikhipe le 
gadzengo. Kado si, sigurno, na-akceptabilno. Musaj si te isarel pes ke o them si 
responsabilno kash te respektin pes le manushenge chachimata ande kodo them, thaj vi o 
chachipe ko kher thaj o chachipe ke jekh adekvime trajosko standardo. Anda kodo, o 
transfero la bukijako ke te implemetin pes le kherenge strategije ko lokalno nivo chi bushol 
ke o governos na-j les e obligacija te lel sama  ke kasave strategije si efektivno 
implementime, thaj ke le foron si len dosta resursi. Kado shaj te mangel promocionalno 
mesuri ande forma jekhe trainingoski, ale vi snakcije kana chi akcionin. 

33. But Roma savenca dem duma, phende ke ande svako programo anda o lasharimos la 
situacijako le Romengi, si te del pe sprioriteto k-al khera thaj  ke le trajoske kondicije. 
Trajndos ande phagerde kherenge beshimata izolime katar le aver manusha, kodo na feri ke 
si nasul ando o chachipe ke adekvime trajoske standardura thaj o chachipe ko sastipe, ale 
negativno afektil maj but aver chachimata. Sar eksamplo, kodo ke naj sar te phiren avri 
anda beshipe bushol butivar ke le shavor enashti te dzan ke shkola thaj le bare manusha chi 
birin te arakhen buki avri anda beshipe. Maj but, trajndos ande jekh segregovano beshipe 
cikniarel but  o shajpe te particil pes ande ekonomichno, socialno thaj politichno 
aktivitetura le societateake.

34. Pashe, pasha o trubujpe te agorisaren le segregovane politike, si importanto te las sama ke 
le felura sar e interakcija mashkar Roma thaj gadze shaj te bareol. Kasave inicijativi shaj te 
aven efektivno kash te bareol e mutualno pakiv thaj e demistifikacija mashkar le verver 
populacije. 

35. Pashe, pasha le problemura save si le Romen ande izolime beshimata, but anda lende inke 
si len bare pharimata kash te akcesin le publichno vaj privatno kirijake marketura. But 
Roma phende ke chi birin te akcesin le privanto kirie soske le gazde chi kamen te inkirijn le 
apartamentura le Romenge, vi kana del pes financijalno garancija. L ekirijake marketura, vi 
anda e socialne khera, si unijvar sherutne katar regulaminuri save ande praktika chi del voja 
le Romen te kalifikin pes te inkirijn. Sar eksamplo, kana semas ando Czecho ando 2003to 
bersh, phendas pes mange ke varesave neutralno kriteriumura anda e alokacija le kherengi 
save si le foroske, chi mekhlas bute Romen te akcesin kasave khera. Ando regiono Ostrava, 
jekh adekvime edukacijako nivo sas jekh absolutno kondicija kash te lel pes jek kher, kade 
ke butijvar le Roma chi birinas te len lek khera.25 Le Czechisko autoritetura phende mange 
maj palal ke e kodnicija ke te keren buki sas potrebime kana alokisarde pes le khera vi kana 
vi kadi kondicija na korekto bihasnilas bute Romen. Kasavo kriteriumo, savo chi mukhel 
jekh specifichno grupa te lel kasave khera, kodo si doklarno dskriminatorichno thaj si te 
avel amendime sar maj sig. Inke maj but, musaj si te kerel pes sigurno ke e nacionalno 

24 Raporto pala e Komisionareski vizita ande Slovenija, 11-14 Majo 2003to bersh, CommDH(2003)11.
25 Raporto pala e Komisionareski vizita ando Czeho, 24.26 februaro 2003to bersh, CommDH(2003)10.

legislacija efektivno kerel protekcija kontra la diskriminacijaki ando beshipe ande khera, 
kana doklarno si kontra la diskriminacijaki ando akceso ke khera, ande le kherenge 
kondicije thaj ande le kriteriumuri ande le kirijake kontraktura, thaj vi riguroso 
monitorizacija katar kasavi legislacija. O trainingo le autoritateango save len decizija pala e 
alokacija le kherengi si importanto, ale le ankherimata chi birina te aven parubde dzi kana 
chi avela efektivno implementine le anti-diskriminatorichno politike thaj zakonura. 

E specialno situacija le Romengi save phiren thaj le Travelerongi

36.  Vi kana ages maj but anda Roma anda Europa si sedentarno, varesave komunitetura si inke 
nomado. Kadale Romen thaj gadzen Travelerura si len problemura kash te inkeren pesko 
trasjoski stilo, soske na-j dosta provizije anda e kampingonge thana thaj si strikto zakono 
anda kampingo. Kado chi mekel te avel len efektivno akceso ke lengo chachimos te inkeren 
vaj te barearen jekh anda le importante elementura nada lengi kultura thaj indentiteto, thaj 
kodo si te phiren, thaj kodo ingerdas ke situacije kaj but familije musaj si te beshen ande 
ilegalne beshimata vaj te mukin pes svako data. 

37. Pashe, but Travelerura inke resen impedimentura karing o akceso ke maj but chachimata, 
thaj maj but ke le socilno thaj ekonomichno chachimata, soske len si len kodo trajosko 
stilo.  Sar eksamplo, pala sar si ramome ande jekh raportokatar o Konsilo la Europako  
katar e Grupa le Specialistongi pa Roma, Gypsies thaj Travelerura, jekh trito anda le thema 
kaj trajn le nomadura chi kamen te prindzaren le mobilno khera sar khera soske si te 
pokinenpes varesace socialno benefitura, thaj jekh them anda pandzi chi prindzarel o 
mobilno kher sar o kher le manushesko kaj beshel kothe te avel protektime katar o 
kriminalno zakono.26

38. Ande Khetane Thagarimata, lem sama ke le Travelerura thaj le nomado Gypsies si len inke 
bare problemura ko akceso ande le autorizime karavanenge thana vaj te len jekh permisija 
te shaj vazden jekh karavana pe jekh kindo than. Ando efekto, o Kriminalno Zakono thaj o 
Akto pa Publichno Ordina anda 1994to bersh, khoslas e statutorichno obligacija katar le 
lokalno autoritetura ke te den thana anda le Travelerura thaj Gypsies savo sas ando Akto pa 
Karavanengo Than anda 1968to bersh bi te roden beshipe ande privatno alternativa.27  Le 
autoritetura nada UK informisarde man ke o puchipe pa privatno kinipe le thanengo thaj o 
permiso ke te vazden karavani sas vazdino ando 2004to bersh katar e Kheresko Akto save 
ande neve mangimata anda e lokalne autoritetura te len sama pala le beshimaske trubujmata 
katar le Travelererura thaj Gypsies. Le rezultatura katar kadala paruvimata si te dikhion 
inke. O Governo sa kade das love kash te vazden pes neve thana karavanenge.28 Le 
pharimata ando akceso le Travelerengo ande karavanenge thana za tranzit thaj luno vrama, 
vi po kindo than, sas te dikhav kana semas ande Shvaicarija, thja kothe o Regionalno 

26 O Mishkimos le Travelerengo ande le Thema anda Konsilo la Europako, raporti lashardo katar le konsultantura 
Dominique Steinberger thaj Laurent Keller, Doc. MG-S-ROM (2002) 10 Rev., 23 Juni 2002
27 Raporto pala e Komisionareski vizita ando UK, 4-12 Novembro 2004to bersh, CommDH(2005)6.
28 ECRI sa kade phendas le Britishenge autoritetura te keren siguro ke le lokalno autoritetura keren adekvime provizija 
anda kamponge thana ande intrego them, kade ke te na maj aven evikcije. Dujto raporto pala UK, doc. CRI(2001)6.

Planosko Akto anda 1980to bersh shi inkerdas konto katar le specifichne beshimaske 
trebujmata katar le Travelerura.29

39. Le Sfatosko Komiteto anda e Konvencija Kadro anda e Protekcija katar le Nacionalno 
Minoritetura thaj la Europaki Komisija kontra Rasismo thaj Intoleranca (ECRI) ande but 
anda penge rekomandacije karing le thema kerde specialno referencija karing e situacija le 
Travelerongi thaj le pharimata anda beshipe. Sar eksamplo, ande peski Opinia pa Irlando30, 
le Sfatosko Komiteto sikadas peski briga pala e situacija le akomodacijaki le Travelerongi  
thaj ke o progreso lokhes si kash te arakhel pashutni akomodacija, thaj vi thana, thaj vi o 
standardo le akomodacijako  le Travelerongi. Pala Irlando31, o ECRI ramosardas ke “jekh 
anda e maj bare bariere karing o lasharimos la situacijako pa akomodacija  si kodo ke le 
lokalno autoritetura chi kamen te den akomodacija thej al eokalno komunitetura vi von chi 
kamen o planifikime barearipe, butijvar hale pes thaj aresle angla kris”. Ande pesko raporto 
pa Shvaicarija32, o ECRI ramosardas ke e provizija pa dosta permanento thaj tranzitorichno 
achavimaske thana anda Travelerura achilas jekh problemo ande jekh koteksto kaj le 
komunitetura phende ke le terne kamen te trajn maj dur pengo tradicionalno trajosko stilo. 
Ramosardas sa kade ke vi kana varesave kantonura vazdine thana ande le palutne bersha, 
aver kantonura vaj komune chi dine permisija te vazden pes thana. Ande maj but kazura, vi 
kana e politichno voja te vazden pes thana si, e lokalno manusha glosujsarde kontra kadale 
planonge. Kodo ke brakujn thana bushol ke le Travelerura butijvar zorasa sas te ashadon bi 
permisijako ande thana kaj nas chi soske sanitarichno trubujmata.

40.   Sa kade si briga pala e zorasa evikcija le Romengi thaj le Travelerongi, thaj pala o felo sar 
kerde pes. Sar eksamplo, ande relacija le Irlandosa, o ECRI  manglas ka le zora save dine 
pes ke le lokalno autoritetura kahs te shaj eviktin anda le biautorizime kampura si te inkerel 
pes tela pashutno dikhipe kash te kerel pes siguro ke kasave zora naj potrebime maj but sar 
so trebul, thaj maj but ande situacije kaj le akomodacijake shajmata anda e Traveleronge 
familije naj dosta anda le trubujmata kadale komunitateake. Kadi rekomandacija si sa jekh 
relevanto vi le avere themenge.     

41.  Si jekh posemno briga ke, kana ekskutil pes jekh evikcijako ordino, butijvar le autoritetura 
chi len ande konsideracija le partikularno cirkumstancii kodole manusheske, sar si le 
sastimasko statuso.  La Europaki Kriss pala le Manushenge Chachimata das jekh 
importanto verdikto ande savo arakhlas o phageripe le chachimasko ke familija thaj 
privatno trajo ande jkeh kazo pala e evikcija jekhe familijake Travelerongi anda lengo them 
ando Khetano Thagaripe33. Le autoritetura anda UK informisarde man ke le Kheresko Akto 
anda 2004to bersh akana del voja le krisaren te suspendin la evikcijako ordino kontra le 
rezidentura thaj le thana katar le lokalno autoritetura. Kana semas ande Franca, phendas pes 

29 Raporto pala e Komisionareski vizita ando Shweico/Elvecija, 29 Novembro – 3 Decembro 2004to bersh, 
CommDH(2005)7.
30 Opinija pa Irlando, ACFC/INF/OP/I(2004)003.
31 Dujto raporto pa Irlando, doc. CRI(2002)3.
32 Trito Raporto pa Shveico/Elvecija, doc. CRI(2004)5. Sa kade dikh e Opinija pa Shveico katar o Komiteto so del 
Sfato pala e Konvencija Kadro anda e Protekcija le Minoritatengi, ACFC/INF/OP/I(2003)007.
33 Dikh Connors v. United Kingdom, Aplikacija no. 66746/01. La familijako shavoro sas zurales nasfalo, taj vi pe 
nerki, thaj e daj sas nasfali asmatar. Pala sar phenel o aplikanto, khonik chi dzutisardas len kaj te dzan, feri jekh var 
phende lenge ke shaj te mukhin pes ande aver distrikto, dur,  rig anda UK thaj chi inkerde konto katar le phanglimata 
le familijake peske komunitateasa. La familijako terno chavo chi maj gelas ke shkola pala evikcija, soske sas te mukin 
pes.

mange ke sas varesave violence kana eviktisarde varesave Romane familije tela o 2003 
Zakono pa interno sekuriteto savo del voja te keren pes evikcije bi te avel jekh krisaki 
decizija.34 

42.  Jekh aver briga si pala o nivelo le sankcionengo anda ilegalno kamping, savo butijvar si 
but bari, thaj maj but kana le municipalitetura chi vazdine dosta legalno kampngoske thana.  
Sar eksamplo,  ando 200to bersh e Franca adoptisardas jekh zakono pala o primimos thaj 
akomodacija le Travelerongi35 savo stipulil ke sa le komunitetura saven si maj but sar 5000 
manusha, si te avel len kampingoske thana anda e Travelerura thaj vi hodinimsake thana 
anda 50 ke 200 familije. Sa jekh, e maj but anda e municipalitetura inke chi line pes pala 
kado zakono thaj kade naj dosta than anda e nomadichno manusha anda them. Sar rezultato, 
but Travelerura na-j len aver shajpe sar te kampin ilegalno thaj si eviktime thaj vi penaltime 
pala sar si ando zakono pa internalno sekuriteto anda 2003to bersh.36

43. Aver anomalija save resen le Francuzisko Travelerura maladas man kana semas palutnes 
kothe. Mezil ke le Francuzisko Travelerura resen pes diskriminacijasa ko lengo chachimos 
ko alosaripe, soske kado chachipe del pes feri kana von administrativno phanden pes katar 
jekh municipaliteto trin bersha thaj anda le aver themutne mangel pes jekh rezidenca shove 
chonengi.37 

Rekomandacije pa beshipe ande khera

 Soske si hitno, si te kerel pes siguro ke arakhel pes alternativno akomodacija, barabar sar 
avere themutnenge, kodole Romenge save trajn ande beshimata save na-j lashe anda o 
sastipe le manushengo save beshen kothe. 

 Infrastruktura sar so trebul, thaj vi elektrika, droma, vuzo paj thaj o kidimos le gunojesko, 
si te aven ande le beshimata kaj na-j kasavi infrastruktura; hitno mesuri musaj si te keren 
sigur ke ando ivend si adekvime trajoske kondicije.

 Politike anda le segregime Romane komunitetura ande beshimata avriijal vaj le beshimaske 
thana si te agorisaren thaj , kana musaj si, boldine.

 Le centralno autoritetura si te intervenin maj aktivno ande le situacije kaj a implementacija 
katar le kherenge projektura anda e Roma si blokime katar le lokalno autoritetura thaj e 
lokalno gadze.

 Si te astaren iniciativi kash te promovin e intoleranca thaj e regularno kontaktura mashkar 
Roma thaj gadze.

34 Raporto pala e Komisionareski vizita ande Franca, 5-21to Septembro 2005to bersh, CommDH(2006)2.
35 Zakono No. 2000-614 anda 5to Juli 2000to bersh
36 Zakono No. 2003-239 anda 18to Marto 2003to bersh. Pala kado zakono, kerel pes phandajmos 6 shona thaj pokinel 
pes 3750€ kana parkil pes ilegalno vaj kampil pes ilegalno, thaj lel pes vi o vurdon thaj e dozvola/tradimasko lil. Maj 
dur, o Irlandisko Akto pa beshiep ande khera prevenil le Traveleron te na parkin penge vurdona ande le ilegalno thana, 
soske atunchi pokinena dzi k-al 3000€ vaj dzan ando phandajmos.
37 Raporto pala e Komisionareski vizita ande Franca, 5-21 Septembro 2005to bersh, CommDH(2006)2.

 Anti-diskriminatorichno legislacije anda o privatno thaj publichno beshipe ande khera 
musaj si te avel adoptime vaj zureardi thaj si te len pes specialne mesuri kash te kerel pes 
siguro ke e o neutralno kriteriumo pa alokacija chi afektil negativno le Romen.

 Pala le Roma save phiren, si importanto te kerel pes siguro ke kothe si dosta thana 
kampinake thaj ke si sa le adekvime facilitetura; ke le sankcije anda o ilegalno kampingo 
naj disproporcionalno; thaj ke kana musaj si te keren evikcija, si te lel pes ande 
konsideracija ke le partikularno circumstance katar kodo manush.

III.    DISKRIMINACIJA ANDE EDUKACIJA  - NA BARABARAKCESO THAJ   
         SEGREGOVANO EDUKACIJA

44. Kana kerel pes investicija ande edukacija le Romane chavorengi thaj le Romane ternengi, 
kerel pes investicija ando barearipe katar lenge komunitetura thaj societetura sar jekh 
intrego. O fakto ke jekh baro gin Romane chavorengo na-j len akceso ke jekh edukacija 
savean si lan sa kodo standardo savo si la edukacijan le avere raklorengi, na feri ke  kerel te 
avel pharo o akceso le Romengo ke edukacija, ale afektil negativno o avutnipe katar o 
intrego societeto. Ande varesave thema, o gin katar le  Romane chavore save chi dzan ki 
shkola vaj achaven I shkola si but baro thaj ande le palutne desh bersha barilas inke maj 
but.38   O chororipe thaj ande varesave komunitetura e tradicija si impedimentura ando 
akceso ke edukacija, ale e ediskriminacija thaj e prejudicije si e maj bari kauza ando 
nabarabaripe ando akceso ke edukacija.

45. Ande ekstremno kazura, e intregone komunitetoske shaj te brakujl leske o akceso ke 
edukacija soske si segregime katar o societeto thaj soske si dur katar e shkola. Sar 
eksamplo, ando 2004to bersh sas reportime ke le chavore save trajn ande Spata Romano 
komunteto anda Grecija, chi birinas te dzan ande shkola pe jekh vrama trine bershengi 
soske e distanca dzi ko foro sas bari thaj bi transportosko chi birinas le chavore te aresen ke 
shkola. Pala so kerdas pes jekh publichno protesti, bishaldas pes jekh buso kade ke le 
shavore sas shaj te dzan ande jekh preparatorichno klasa kash te shaj integrin pes ande jekh 
normalno shkolaki klasa.39 

46. Jekh bari briga si e segregacija ande edukacija, savi and jekh forma vaj aver, shaj te arakhel 
pes ande but thema membreanda o Konsilo la Europako. Ande varesave thema si segregime 
shkole ande segregime beshimata, ande avera si le psecialne klase anda e Romane chavore  
ande le normalno shkole vaj but bari reprezentacija le Romane chavorengi ande le klasi 
anda e nasfale chavore/ so trebul lenge specialno tratamento. Le romane chavore si butivar 
thode ande le klase anda e nasfale chavore bi te kerel pes jekh adekvime psihologichno vaj 
pedagogichno evaluacija, thaj e realno kriteria sas e etnichno origina. Soske si te dzan ke le 
specialne shkoli vaj klasi, le romane chavore sikion maj cira sar so sikion le chavore and 

38O raporto katar UNDP anda 2002to bersh (Nashindos katar e Dependencaki  Zamka) sikadas, sar eksamplo, ke ando 
Ungro maj but sar 90 procentija andar e chavore astaren e dujto/sekundarno shkola, ale feri 33 procentija anda e 
Romane terne aresen te keren kodo. Ando Slovako, e rata le Romane shavorengi save mekhen e shkola barilas katar 46 
procentura ando 1976to bersh ko 63 procentura ando 1999to bersh.
39 Medijako lil katar e Lumijaki Organizacija kontra la Torturaki (OMCT) anda 18to Februaro 2004to bersh.

ele normalno klasi thaj kado peravel lenge shansi ke oprutni edukacija thaj te arakhen buki 
ando avutnipe.  Kodo ke automatichno thon le Romane chavoren ande le specialno klase 
ingiarel ke tendinca te pakijal pes ke le romane chavore si maj cira inteligento thaj 
kapabilo. Sa kade, e segregovano edukacija phagerel vi le Romenge thaj vi le gadzenge e 
shansa te prindzaren pes thaj te sikion te traijn sar barabar themutne. Shudel le Romane 
chavoren anda societeto kana astarel pes lengo trajo thaj kade bariol o risko te aven astarde 
ande marginalizacija.

47.  Ande skoro sa e thema kaj me semas, le Romane chavore resen pes kadale problemonca 
ande jekh felo vaj aver. Ando Ungro, semas informime ke le Romane chavore sas 
sistematichno thode ande segregime vaj “C” klasi ande save sas primime le chavore saven 
sas jekh bihasnako nakhipe thaj o akademichno nivo sas maj tele sar ande le normalno 
klase. Karing 70% anda le sikavimaske/uchenikija ande kadala segregime klasi phendas pes 
lenge ke si Romane chavore save sas sikade jekh kurikulm maj simplo katar sikavne bi 
eksperiencijako ande chorore kondicije.40 Ande Bulgaria, gelem ke jekh shkola ande savi 
sikjion maj but le Romane shavore ando distrikto “Fakulteta” ande Sofia, thaj dikhlem ke 
sas len seriosno ekonomichno thaj strukturalno pharimata thaj phendas pes amenge ke von 
primin maj cira asistenca katar o them sar le aver shkoli.41 Jekh distriktoski kris ande Sofia 
phendas ke le chavore save dzan ke shkola 103 ando Romano beshipe ando Filipovtski sas 
segregime thaj na barabar tratime thaj lengo pravo ke barabar thaj integrime edukacija sas 
phagerdo.42 Ande Slovakia, semas informime ke ande varesave regionuri, 80% anda 
Romane chavore sas thode ande specializovane institucije thaj feri 3% resle dzi ke dujto 
shkola thaj feri  8%  resle ke dujto tehnichno shkola.43 Le Slovakicko autoritetura phenen 
ke ande lengo shkolako sistemo na-j ezhnichno orientime shkoli, thaj prindzaren ke kodola 
shkoli, save na-j anda le nasfale chavore, si maj but ande le regionura kaj trajn le Roma. 
Ando Cheho phendas pes mange ke le terne manusha anda o Romano komuniteto si maj 
but reprezentime ande le “specialne” shkole thaj ande le klasi anda le chavore saven si len 
jekh cikno sheresko problemo.44 

48.  Kana semas ando Danemarko, semas informime ke kerdas pes rovipe soske si le specialne 
klasi ando foro Elsinore. Pala sar phenel pes ando rovipe, 30 chavore sas thode ande le 
“Romi klasi”, save, vi kana na-j chi soski oficilano eksplanacija kes si jekh specijalno 
klasa, e edukacija ke kodola klasi nas sar ke le normalno klasi.  Le sikavde ande le klasi nas 
len sa kodola bersha, ale anda sa le klasenge nivo ando publichno shkolako sistemi. Anglal 
te thon le chavore n ande kodola klasi, chi das pes chi sosko pedagogichno – psihologichno 
sfato thaj chi kerdas pes evaluacjia. E decizija lilas pes pe baza katar e evaluacija le 
siklijarnegi feri. Phendas pes ke le shavore ande le „Roma klasi“ sas len verver problemura, 
thaj varesave shaj te lasharen pes ande le specijalne klasi khetane le chavorenca saven si sa 
kodola problemura. Kana simas ando Finlando ando 2001to bersh, semas informime ke 
jekh baro gin Romane chavorengo asa thode ande le specijalne shkoli. Le shibake 
problemura thaj le aver kulturalno nakhimata mashkar le Roma thaj le Gadze sas varesave 
anda le grundura kana le autoritetura line kodola decizije.45 

40 Raporto pala e Komisionareski vizita ando Ungro, 11-14to Juni 2002to bersh, CommDH(2002)6.
41 Raporto pala e Komisionareski vizita ande Bulgarija, 17-20 Decembro 2001to bersh, CommDH(2002)1.
42 Informacija katar ERRC.
43 Raporto pala e Komisionareski vizita ando Slovako,14-16 Majo,  2001to bersh, CommDH(2001)5.
44 Raporto pala e Komisionareski vizita ando Czeho, 24-26 Februaro, 2003to bersh, CommDH(2003)10.
45 Maj but, kana semas ando Portugalo thaj Spania, semas informime ke o nivo katar o absenteismo thaj o mekimos la 
shkolako le Romane shavorengo si zurales baro. Raportura pala e Komisionareski vizita ando Portugalo ( 27-30to 
Majo 2003to bersh, CommDH(2003)14) thaj ande Spanija (10-19 Marto 2005, CommDH (2005)8).

49. Butij var phenel pes ke le specialne klasi vaj e specijalno kurikula sas thodi le Romenge 
lashe intencijenca, kash te phageren pes le chibake bariere vaj te lasharel pes kodo ke le 
Romane chavore chi gele ande pre-shkola. Evidento si, ke musaj si te reagujl pes ke kasave 
bukija, ale e segregacija thaj e sistematichno repartizacija le Romane chavorengi ande le 
klasi kaj sikjiol pes jekh simplo vaj jekh specijalno Romane-chibjako kurikulum thaj izolin 
len katar le aver sikavde, si klaro ke kodo naj o lasho otgovor. Ando than la segregacijako, 
si te dikhel pes maj but pala e mesuri sar si Pre-shkola thaj o dzutimo pala le chibijake 
problemura ande la shkolaki vrama thaj vi e mesura ke te keren buki khetane le siklijarne 
thaj le shkolake asistentura.  

50. Mezil mishto, soske but thema, thaj vi kodola save siramome maj opre, prindzarde ke le 
problemura save aven ande jekh segregovano shkolako sistemi thaj astarde te thon mesuri 
kash te phageren e segregacija. Ande Polska, gelem ko Malopolska regiono thaj kothe 
aresle lashe rezultatura soske kerde chibijake trainingura ande le shkoli  le shavorenge bi 
dadesko bi dejako, thaj ke le shkolake asistentura save sas anavde te keren buki le Romane 
chavorenca  kash te lokhijaren e tranzicija katar le Romane klase ke le normalno klase.46 
Kadala mesuri kerde ka maj but Romane chavore te dzan ke shkola thaj lokhijardas pes o 
kontakto mashkar le Romane thaj Gadze sikavde. Ke kodi vrama, o projekto sas limitime 
ke jekh foro, vi kana le Polcicko autoritetura phende ke von kaml en o projekto sar baza 
ande le avutne themeske mesuri.47  Ando Czeho, phendas pes mange ke le autoritetura 
thode Romane shkolake asistentura ande le normalno klasi thaj ande le pre klasi. Kadala 
inicijativi sas len pashe rezultatura, ale feri cira anda lende soske le foronge autoritetura 
dine cira love thaj kadale problemen sas len jekh cikno prioriteto.48 

51. Ando Slovako, o Governo das avri ando 2004to bersh jekh politikako lil pala e integrime 
edukacija katar le Romane chavore thaj terne thaj vi dujto thaj oprutni edukacija. Ande 
kado lil si ramome le mesuri sve si te len pes kash te keren pes kondicije anda e integracija 
katar le socijalno bihasnake chavore thaj terne ande relacija le faktoski ke thon le Romane 
chavoren ande le specijalne shkoli. Maj but, le Slovakivko autoritetura si ando proceso te 
buhlearen e kurikula anda e Romani chib thaj literatura thaj vi o subjekto katar le Romane 
faktura le trajoske. Le Rumunicko autoritetura informisarde man ke si shkolake klasi 
kajsikiol pes e Romani chib thaj literatura thaj e Romengi historija thaj tradicije ande 
Romania.  Pashe, e Romania del specijalno thana le Romen kana kamen te dzan ke dujto 
shkola thaj universitetija. Semas informime ke kodo si vi ando Ungro, Czeho thaj vi Serbija 
thaj Montenegro.

52. Kana semas ande Kroacija ando 2004to bersh, shundem ke si jekh duje bershengo 
programo, svo astardilas ando 2002to bersh, kash te dzutin sa le Romane shavorenge ke 
shkola thaj le chavore sas sikade maj but bukija ande e Krotisko chib.49 Tela e Kroasko 
Akcijako Plano anda e Dekada anda e Romani inkluzija, specijalne efortura kerde pes maj 
dur  kash te lasharel pes e pre-shkolaki edukacija anda e Romane chavore dikhindos te 
integrin len totalno ande e normalno shkolako sistemi. Ande Bulgarija, o Ministro la 
Edukacijako thaj Dzanglimasko das avri ando 2002to bersh jekh instrukcija anda e 
integracija katar le minoritatenge sikavde thaj te inkren pengo etnichno specificiteto le 
cilosa te phageren le specifichno problemura save phageren o principo pa barabar akceso ke 

46 Raporto pala e Komisionareski vizita ande Polska, 18-22to Novembro 2002to bersh, CommDH(2003)4.
47 Opinija pala Polska  katar o Komiteto so del Sfato pala e Konvencija Kadro anda e Protekcija kata le Nacionalno 
Minoritetura, ACFC/INF/OP/I(2004)005.
48 Raporto pala e Komisionareski vizita ando Czeho, 24-26to Februar, 2003to bersh, CommDH(2003)10.
49 Raporto pala e Komisionareski vizita ande Kroacija, 14-16to Juni,  2004to bersh, CommDH(2005)3.

kalitativno edukacija thaj te barearen e socializacija mashkar le terne anda verver etnichno 
komunitetura.50 Ando 2004to bersh,  la Bulgarijako Governo adoptisardas jekh strategija 
anda e edukacionalno integracija le chavorengi thaj le shkolake chavorengi anda mashkar 
katar le etnichne minoritetura, thaj ando 2005to bersh kerdas pes jekh nacionalno programo 
anda e maj dur integracija le shavorengi saven si len shkolake bersha. E Bulgaria sa kade, 
vazdas jekh centro anda e edukacionalno integracija le shavorengi thaj sikavdengi save si 
minoritetura. O Governo del specijalno dzutimo anda o lasharimos thaj ekipacija katar le 
integrime shkoli thaj hurdelina. Le Bulgarsko autoritetura phenen ke kothe shoha chi sas 
jekh segregacijaki politika anda e Romane shavore ande nacionalno edukacijako sistemi, vi 
kana akceptin ke ande varesave shkoli phiren maj but Romane shavore soske o mekimos 
andre le romane shavorengo si administrativno phanglo katar lengo domicilo/ kaj von 
beshen. 

53. Ando Ungro, kerdas pes ando 2003to bersh jekh amendamento ko Zakono pa Edukacija, 
thaj kado amendamento sas kontra la segregacijako ande shkoli.51 Le Ungroske autoritetura 
informisarde man ke e legislacija pa non-diskriminacija shaj te aplikil pes vi ande edukacija 
thaj ke von vazde e bersha katar e obligatorichno edukacija ke 18 kade ke le bihasnake 
sikavde shaj te beneficiin. O European Roma Rights Center raportisardas mange ke si jekh 
inicijativa ando Ungro, kaj le shkoli musaj si te integrin svako bersh sar maj cira 10% anda 
le bihasnake sikavde anda le segregovane klasi, thaj kana chi keren kado atunchi hasaren 
pesko eligibiliteto anda specialno grantura. Le bihasnake chavorenge del pes lenge treningo 
pala o lasharimos lenge dzanglimatengo kash te dzutin len ande lengi integracija. Le 
Ungroske autoritetura astarde jekh programo kash te telearen e shkolaki segregacija katar 
kodola shavore save sas bichachimakso anavde sar nasfale. Ando Czeho, preparatorichno 
klasi anda le socialno bihasnake shavore sas maj vashno ando proceso ke te phageren o 
ekscesivno gin le Romane shavorengo save dzan ande le specialne shkoli. Le Czehoske 
autoritetura pakijan ke le preparatorichno shkoli pasha le shkoli le shavorenge bidadesko 
bidejako, sas mishto ando proceso la integracijako katar le Romane shavore ande le 
normalno shkoli. Ando 2004to  bersh, ando Czeho sas sa kade 332 sikliarnenge asistentura 
save asistisarde le specijalne trubujmata katar le Romane shavore. O nacionalno Akcijako 
Plano anda Serbija thaj Montenegro, sa kade inkludil mesuri kash te lasharel pes e pre-
shkolaki edukacija anda e Roma thaj o treningo katar e aistentura le siklijarnenge anda 
Roma.

54. Bibahtales, le desegregacijake shajmata resle unijvar o bikamipe katar le raklorenge dada 
thaj deja. Ande Kroacija, semas ande jekh shkola ando Cakovec, thaj phendas pes mange 
ke maj but daja thaj dada katar le raklore protestisarde kontra la decizijaki ke te blokujl pes 
o kerimos katar le separime klasi anda e Romane shavore, thaj lengo argumento sas ke le 
Romane shavore na-j ke sa jekh nivo le avere raklorenca, chibako nivo thaj vi kade.52 Maj 
but, semas informime ke, pala e inicijativa ke te phageren e segregacija ande e shkola 
ramome maj opre ando distrikto “Faculteta” ande Sofia, le dada thaj daja katar maj but 
shavore Romane save kamle te ramon ke shkola penge shavoren ande le integrime shkoli 
pasha lenge khera, chi birisarde.  O European Roma Rights Center, raportil ke 
administratorura katar trin shkoli blokujsarde le aplikacija katar le dada thaj deja katar 
deshupandz Romane shavore.53 Le Romane dada thaj deja sas informime vaj ke e klasa si 

50 Raporto pala e Komisionareski vizita ande Bulgarija, 17-20to Decembro 2001to bersh, CommDH(2002)1.
51 Lil katar ERRC karing e Europako Komisionari anda Buki thaj Socijalna Bukija thaj O Ministro le Sastimasko, 
Socijalno thaj Familijake Bukija anda Ungro, 5 April 2004.
52 Raporto pala e Komisionareski vizita ande Kroacija, 14-16to Juni 2004to bersh, CommDH(2005)3.
53 Dikh “Le Romane shavore save chi sas mekhle te dzan ke shkola ande Bulgarijake shkole”, ando Roma Rights, 
Shatre shonengo dzurnali katar e European Roma Rights Center, Gina 3-4, 2002

abaa pherdi shavore vaj ke ke le Romane shavoren na-j lne o pravo te aplikin ke jekh 
shkola avrijal anda foro kaj si von registrujme. Sa jekh, le raklore sas butijvar ramome 
biproblemongo ande aver shkoli. Sa kade shundem katar le situacii kaj le Gadze dada thaj 
deja cirden peske chavoren anda le shkoli kaj si but Romane shavore. 

55. Kasave incidentura, vi kana chi ingeren ke formalno segregacija, si zurales nasul soske Le 
Romane shavore riskon te hakijaren pes maj tele sar le gadze. Maj but, kasave phirajmata si 
lokhes dine katar e dada thaj siklijarne ke le shavore, kade ke aresen te len pes katar le 
Romane shavore ande shkoli. Si zurales importanto ka le shkoli te len pesko 
responsabiliteto kash te vazden e toleranca thaj o respekto karing le aver.  O hostiliteto 
karing le aver grupi shavorege ke shkola na-j te ashel bidikhlo, thaj specijalno akcento si te 
thol pes po treningo le siklijarnengo kash te lasharen len te keren buki ande jekh multi-
kulturalno okolina/mediumo thaj te otgovorin ke le atakura karing le minoritetenge shavore. 
Sa kade si importanto ka le governura te isaren le sherutnenge anda shkoli ke kana chi 
mekhen te ramon pes le Romane shavore ande normalno klasi, kodi si diskriminacija thaj si 
ilegalno.  

56. Ande varesave komunitetura, si zurales importanto te informin pes le Romane dada thaj 
deja pala e importanca le adekvime shkolaki, soske von korkore shaj na-s len e shansa te 
dzan ke shkola thaj faj man chi dzanen. Ande kado konteksto, si but importanto te vazden 
pes le programura save te phageren o analfabetismo mashkar le bare manusha anda o 
Romano komuniteto. 

57. Partikularno akcento si te thol pes pe promocija katar e edukacija le Romane shejangi ande 
le komunitetura save kamen te inkeren penge tradicionalno dikhimata pala la dzuvlako rolo. 
Shundem ke ande varesave komunitetura ashile e praktiki te cirden le shejan anda shkoli 
kana resen k-al deshuduj – deshupandz bersha.  Sar eksamplo, kana semas ando Portugal, 
semas informime ke kodo ke trebul te aven le sheja edukime inke na-s generalno 
prindzardo mashkar le Romane komunitetura. Kothe but dada thaj deja chi kamen te 
mekhen le shejan (maj bare)te dzan svako ges ki shkola soske shaj dzutil lenge ando kher 
thaj soske gindinas ke te dzan ke shkola naj mishto. Ande le situacije kaj kodo ke chi dzan 
ke shkola si o rezultato kodolesko ke le dada thaj le deja chi mukhen penge shavoren te 
dzan ke shkola, le autoritetura site len jekh pozicija kash te keren siguro ke sa le shavore 
dzan ke shkola sar maj cira e vrama kaj musaj si lenge pala zakono. Ande varesave thema, 
resle pes lashe rezultatura soske vazde jekh sistemo katar le Romane mediatorura mashkar 
shkoli thaj Romane familije kash te phageren le  problemura ando akceso ke edukacija.

58. Kadale puchimatenca chi biril te kerel pes buki bi te phenel pes le grundura save si pala o 
dumo le faktosko ke mukhen le shkoli vaj chi dzanke shkola. Ande kodola komunitetura 
kaj le familije si afektime katar o zuralo chororipe, le dada thaj deja gindin ke  e shkola si 
jekh luxus savo na-j anda lenge shavore. Le thema si te keren siguro ke le familije si len so 
trebul len kahs te na bishalen pesnge shavoren te keren buki kash te avel len so te han, sa 
kade trebul ka le dada thaj deja te prindzaren ke si jekh drom savo ingerel avri anda 
chororipe thaj kodo si e edukacija savi anel ando avutnipe e buki. 

59. Univar le birokratichno barieri si thode sar grundura kash te shuden le Romane shavoren 
anda shkoli. Kodo ke na-j len biandimaske lila vaj identitateake lila, kodo ke le manusha 
save beshen ande le ilegalne beshimata ande penge thema na-j len beshimaske lila thaj kodo 
ke le aver thema chi prindzaren le shkolake lila, sa kadala grundura sas potrebime te 

tagadujl pes o akceso ke shkola.54  Pala o maj palutno grundo, si zurales importanto ka le 
thema save mirgisarde vaj mangle azilo ande aver thema thaj si bishalde parpale ande lenge 
thema, si te lel pes sama ko repatriacijako proceso kash te dzan maj dur peska edukacijasa 
le shavor. Vi kana kado si o responsabiliteto te themekso savo primil, mew gindiv ke si 
zurale simportanto ka o akceso ke edukacija te avel thodo ande sa le repatriacijake 
procesura.

Rekomandacije pala edukacija

 Sar jekh prioriteo, o akceso ke adekvime edukacija musaj si te avel asigurime anda le 
shavore thaj terne save trajn ande le izolime beshimata, kade ke, sar eksamplo, shaj te 
arakhel pes jekh transporto karing le normalno shkole.

 Kaje segregovano edukacija si inke, ande jkeh forma vaj aver, si te lel lako than e normalno 
integrime edukacija thaj, kaj shaj, te blokujl pes le zakonosa. Adekvime resursi si te den pes 
slobodno anda e provizija katar e pre-shkolaki edukacija, shibijake treninguri thaj 
treningura katar le shkolake asistentura kash te kerel pes siguro o nerimos ando phagerimos 
la segregacijako.

 Anglas te bishalen pes le shavor eande specijalne klasi, si te kerel pes adekvime evaluacija, 
kash te kerel pes siguro ke kodo ke thon le shavoren ande kasave klasi si feri ke kado si so 
lenge trebul thaj na lengo etniciteto.

 Si te len pes mesuri kash te hosen pes le legalno thaj birokratichno barieri save ingeren ko 
mekimos la shkolako vaj ke chi dzal pes ke shkola, kade sar si kodo ke na-j len lila vaj 
beshimaske lila.

 Si te keren pes specijalno efortura kash ashaven kodo ke le rakle len pes katar le Romane 
shavore ande shkoli, thaj le lokhiarel pes o kontakto mashkar le Romane thaj Gadze 
sikavde.

 Si te keren pes efortura kahs te vazdel pes o vashnipe la edukacijako ande kasave Romane 
komunitetura, save sas tradicionalno shudine rigate katar le edukacionalno shajmata. Kaj 
shaj, te kerel pes jekh sistemo katar le Romane mediatorura kash te aven mashkar le 
familije thaj shkola, kash te phageren le problemura ando akceso ke edukacija.

 Trebulas te vazden programura save te phageren o analfabetismo mashkar le phureder 
Roma.

54 O European Roma Rights Center sikadas maj but kasave kazura ande Romania, Franca, Spanija, Grecija thaj Italija, 
Dikh Barieri ando akceso ke Edukacije le Romenge anda Europa, jekh pozicijako lil katar European Roma Rights 
Center, 5to Majo, 2002

IV. AKCESO KE BUKI – PHAGERINDOS E DISKRIMINACIJA

60. O baro nivo le bibukijako savo afektil le Romane komunitetura si phanglo katar maj but 
faktorura. Mashkar kadala si o impakto katar e ekonomichno tranzicija ande le thema anda 
Centralno thaj Est Europa, kaj le Roma sas butivar le anglune save sas shudine avri anda le 
themeske fabriki kana restrukturinas, le tradicionalno Romane bukija hasajle thaj vi e 
residencijalno segregacija le bute Romengi ingijardas ke socijalno ekskluzija. 55 Pashe, na 
barabar akceso ke edukacija, sar ramosardam maj opre, thol bute Romen ke jekh seriosno 
bihasna ando bazari la bukijako, kade ke sikavel pes le impaktura katar e diskriminacija pe 
lungo vrama ande edukacija. 

61.  E direktno vaj indirekto diskriminacija kontra le Romengi katar le manusha save den buki, 
ashel anda but Roma e maj bari bariera ko akceso ke le bukijako bazari. Sar eksamplo, kana 
semas ande Romania ando 2002to bersh, zurales holeardas man kana shundem ke le 
lokalno novine publikisarde bukijake thana ale “le Roma na-j te aplikin”.  Phendem zurales 
kash te len pes legalno mesuri kontra le novinaki savi publikisardas o artikolo thaj kontra le 
manusheski savio del e buki.56 Loshajlem te shunav ke, pala muri vizita, o Nacionalno 
Konsilo kontra la Diskriminacijako astardas te del sankcije le novinen save publikin kasave 
artikolura. Kasave diskriminatorichno praktiki resen pes butzi var ande Europa.  Phares ss 
kana semas ande jekh them te phenel pes mange ke si kasave praktiki.  Ande Slovenija, sar 
eksamplo, jekh Romni phendas mange ke kana rodas jekh buki katar jekh forosko bukijako 
ofiso, bishalde lan avri soske le Romenge chi avela chi soski buki.57  Aver prindzardi 
varinata katar kadi praktika shuden lan kana semas ando Czeho, Finlando thaj Shvedo, thaj 
kothe shundem ke le kalifikime Romane kandidatura  nerisarde o intervio pa telefono, ale 
kana o manush so del e buki dikhlas ke si Roma chi das le e buki.58 

62.  Sar jekh angluno paso, musaj si te kerel pes siguro ke e nacionalno legislacija del efektivno 
protekcija  kontra la diskriminacijaki ande buki, thaj ke kasavi legislacija si efektivno 
implementime. Soske si phares te sikavel pes soske jekh Rom naj lino ande buki, si 
importanto ka o them, savo inke chi kerdas kade, te paruvel e legislacija kade ke o pharipe 
ke te sikavel pes e diskriminacija ande kazura si te avel vi pe rig le manusheski savo del e 
buki. Ande aver vorbi, la bukijako manush si te sikavel ke o aplikanto nas diskriminime.

63. Sas mange shaj te dikhav ande muro them, Spania, ale vi ande aver thema, sar e 
ekonomichno thaj socialno paruvimata cikniarde le bukijake shajmata anda e Roma ande 
lenge tradicionalno bukija. Sar eksamplo, kana semas ando Portugal, semas informime ke o 
maj baro problemo le Romengo  sas o kasarimos katar le lokalno bazara vaj “feiras”, kaj 
von tradicionalno bikinenas thaj anda kodo trajnas. Bute Romenge sas phares te adaptin pes 
ke le mangimata katar o moderno bukijako bazari, thaj me manglem te seriosno asistin pes 
le Roma kash te nakhen kadi tranzicija. Varesave lashe pasura aba kerde pes.  O Instituto 
anda Buki thaj Profesionalno Treningo, sar eksamplo, kerdas specijalno skema treningoski 
thaj semnosardas jekh protokolo le Uche Komisionaresa anda Imigracija thaj Etnichno 

55 Anda jekh analiza pa buki, dikh Ekonomichno thaj bukijake problemura savenca resen pes le Roma ande Europa, 
MGS-ROM (99)5 rev., thaj Dana Ringold O chororipe thaj le Roma ande Centralno thaj Est Europa: jekh dikhipe 
katar la Lumaki Banka, Roma Rights Shtare shonengo No. 1, 2002, pp. 31-39.
56 Raporto pala e Komisionareski vizita ande Rumunija, 5-9to Oktobro 2002to bersh, CommDH(2002)13.
57Raporto pala e Komisionareski vizita ande Slovenja, 11-14to Majo 2003to bersh, CommDH(2003)11. 
58 Raporto pala e Komisionareski vizite ando Czeho, 24-26to Februaro 2003to bersh, CommDH(2003)10, Finlando (4-
7 Juni 2001, CommDH(2001)7) thaj Shvedo (21-23 Aprilo 2004, CommDH(2004)13).



25

Minoritetura kash te vazden o akceso le Romengo ke le bukijako bazari.59 Ande Italia, 
dikhlem ke le thana rezervime anda le bazara save phiren thaj circusura nas inkerde kade 
sar e legalno obligacija phenel. Kado, thaj pashe kodo ke lokhores hsarel pes o bikinimos le 
grastengo, zurales peradas le shajmata ka le Roma te inkeren peske tradicionalno bukija.60 
Vi ande aver thana ande Europa ciknilas o mangipe katar le tradicionalno nomado bukija 
kade sar si e kakijavara thaj uchavara le kherengo thaj kodo ke le autoritetura lile e buki 
anda recycling sa kodo efekto sas. 

64. Dikhlem, ke e problmea pe lungo vrama ashol e adekvime edukacija thaj treningo anda e 
terne Roma save aresen ke le bukijako bazari.61  Sa kade si but importanto ka la temporarno 
mesuri save kam aven adoptime te pormovin o akceso le Romengo ke le bukijako bazari, vi 
ando publichno thaj privatno sektori, thaj te zurearen le trening programura thaj le 
programura anda o kerimos le thanengo le bukijake anda le membrura anda Romano 
kumuniteto savo si afektime katar bibuki. Pashaj edukacija le terne Romengi, trebul te 
zurearel pes o profesionalno treningo thaj te sikijren pes le phureder Roma savenge 
profesionalno bukija ma naj rodine.

65. Ande varesave thema, o nivo la bibukijako si but ucho thaj kade ke le manusha si zurales 
chorore thaj o udzilimos kerdas le Romen te aven vulnerabilno ke le kriminalno networko. 
Ando regiono Ostrava, ando Czeho, jekh bari rig anda o Romano komuniteto sas ke mila 
katar e Romane kamatara (“rekina/sharks) save abuzisarde thaj eksploatisarde e financialno 
briga le Romengi  thaj  potrebinde e maj bilache metodi, kade ke kernas kade  feri le 
dzuvlanca saven von darade ke nasul keren lenge kana chi pokinena parpale.62 Le 
autoritetura anda Czeho informisarde man ke jekh pilot projekto sas ande Oprutni Moravia, 
kade ke trenujnas specialno asistentura ke policija kash te keren buki pala le kazura kaj le 
Roma si viktime katar le ilegalno udzillimata. E buki le asistentongi dzutisardas aba ande 
but policijake investigacije thaj krisa. E policija si te lel efektivno akcija kontra kasave 
kriminalno praktiki.

59 Raporto pala e Komisionareski vizita ande Portugalija, 27-30to Majo 2003to bersh, CommDH(2003)14.
60 Raporto pala e Komisionareski vizita ande Italija, 10-17to Juni 2005to bersh, CommDH(2005)9.
61 Raporto pala e Komisionareski vizita ande Portugalia, 27-30to Majo  2003to bersh, CommDH(2003)4.
62 Raporto pala e Komisionareski vizita ando Czeho, 24-26to Februaro 2003to bersh, CommDH(2003)10.

Rekomandacije pa buki

 Sar jekh angluno paso, trebul te kerel pes siguro ke e nacionalno legislacija protektil 
efektivno kontra la diskriminacijaki ande buki, thaj ke kasavi legislacija si efektivno 
implementime.

 Soske le manusha save aplikin te len buki si lenge phares te sikaven soske nas akceptujme, 
si importanto ka le thema, save inke chi kerde kade, te paruven pengi legislacija kade ke o 
pharipe te sikavel pes e diskriminacija perel vi po dumo le manushesko savo del e buki.

 Specialno mesuri si te len kash te vazdel pes o limos le Romengo ande le publichno 
administrativno bukija.

 Kodo so brakujl ande le edukacijake nivelura, kauzime katar o na barabar akceso ke 
edukacija, musaj si te avel lashardo ande le treningoske thaj retreningoske programura.. 

V. DISKRIMINACIJA ANDO SASTIPE

66. Ande but thema, le sastimaske indikatorura sar si sode trajn, sode chavore meren, sar so but 
si nasfale thaj zurales nasfale le Roma ande komunitetura sikaven jekh zurales bari 
diferenca komparime le indikatoronca mashkar le gadze.63 Te paruvel pes o statuso le 
sastimasko mashkar le Roma si klaro jekh komplikovano buki thaj trebul te kerel pes buki 
pe lungo vrama, ale si vi mesuri save shaj len pes sigate, maj but kodola save paren pes la 
diskriminacijasa thaj kodo ke brakujl o barabar akceso ke le sastimaske servisura ande but 
Romane komunitetura.

67.  Ande but anda le Romane beshimata kaj me semas, o barkujmos le akcesosko ko sastipe 
sas jekh anda e maj bare brige le mansuhenge kothar. Kana semas ande Romania, varesave 
Romane familie informisarde man ke le spitalura chi kamle te tratin lenge nasfale shavoren 
save sas akceptuime feri kana lengo sastimos sas zurales afektime. E maj but anda kadala 
naregularno bajura aven soske le Romen naj len le lila save trebul len kash te avel len 
akceso ko sastip. Lem sama ke, vi kana si but importanto ka o komuniteto te kerel so trebul 
kash te len kasave lila, le autoritetura trebulas te keren o proceso maj lokho, sar eksamplo te 
ciknijaren o preco katar o kerimos le bijandimasko lil, savo pala sar phenen but Roma si but 
baro.64 Le Rumunijake autoritetura informisarde man ke o Nacionalno Inspectorato anda e 
Registracija katar e Personalno Data thaj le lokalno thaj regionalno institucije zurearde 
peske efortura kash te lasharen kado problemo.

68. Pasha kado tipo birokratichno problemo, le diskriminatorichno phiravimata katar le 
sastimaske profesionalura aresen te aven jekh kauza anda non-akceso ke le sastimaske 
servisura. Jekh na dumultano raporto pala o akceso le Romniango ko sastipe65 sikade maj 
but kazura kaj le gadze chi kamle te tratin medikalno le Romen. Sar eksamplo, le generalno 
doktorura anda Bulgaria chi kamle te registrujn le Romen sar partientija, soske chi kamle te 
dzan ando Romano beshipe vaj te lel pe penge dume o pharip te keren buki ande le phare 
sastimaske kondicije anda o chororo Romano komuniteto. Sa kade varesvae doktorura 
kamenas te ramon pe penge listi le Romen ale nas len chi soski intencija te tratin len sar le 
Gadzen, vaj te na tratin len. Ande Romania, soske le doktorura chi kame te tratin le Romen, 
30% anda roma anj registrujme ko doktori, thaj sakade but familije Traveleronge chi kamle 
te registrujnpes ke jekh doktori ando UK: 

69. Kodola Roma save trajn ande le segregovane beshimata avrijal andar e beshle thana, si 
ande jekh vulnerabilno situacija.  Kodo ke naj chi sosko transporto, inkerel len dur katar le 
sastimaske servisura, kade ke dzan ke doktorura kana lengo sastimos si zurales afektime. 
Sar eksamplo,  ando beshipe Aspropyrgos ande Grecija, dikhlem ke Medicine du Monde 
delas medikalno asistenca le manushen save chi birinas te akcesin le forosko sastimakso 
serviso.66 O Medicine du Monde sa kade kerdas buki maj bute Romane beshimatenca 
avrijal anda Paris, kajme simas.67 

70. Shaj te len pes maj but mesuri kash te phagerel pes e diskriminacija ando akceso ko sastipe. 
Sar eksamplo, ando Ungro, o zakono phenel ke svakone manushes si les o pravo te akcesil 
le sastimasko sistemi bi diskriminacijako. E Bulgarija na dumult adoptisardas jekh 

63 UNDO Raporto pa Roma ande Centralno thaj Est Europa – Nashindos katar e Dependencaki Zamka, 2002
64 Raporto pala e Komisionareski vizita ande Romania, 5-9to Oktobro 2002to bersh, CommDH(2002)13.
65 Phagerindos le barieri – Romane Dzuvla thaj Akceso ke le Publichno Sastimake Servisura, Europko 
Monitorizacijako Centro pa Rasismo thaj Ksenofobija, 2003 
66 Raporto pala e Komisionareski vizita ande Grecija, 2-5to Juni 2002to bersh, CommDH(2002)5.
67 Raporto pala e Komisionareski vizita ande Franca, 5-21to Septembro 2005to bersh, CommDH(2006)2.

sastimaski strategija anda e socijalno bihasnake manusha save si minoritetura, kade ke del 
jekh partikularno akcento le pproblemen save si le Romen. D-anda 2002to bersh, le 
Rumunicka autoritetura kerenas jekh networko katar le sastimakse mediatorura, saven sas 
len o responsabiliteto te lasharen e pakiv mashkar le lokalno autoritetura thaj le Roma.

71. Lem sama maj but pala le kazura katar e zorasa sterilizacija le terne thaj phuredere 
Romniangi ande maj but Thema membre. Pala Slovakia,  ando 2003to bersh kerdem jekh 
rekomandacija ko Slovakicko Governo  pala le aspektura le zakonoske thaj le praktikake 
pala e sterilizacija le dzuvlijangi, pala so gelas jekh timo katar muro ofiso kothe.68 
Agorisardem ke pe baza le informacijaki savi sas man, shaj te phenel pes ke le 
sterilizacijake kazura sas ando Est Slovako, bi te avel jekh informime konsento. Lem sama 
ke e informacija savi sas man chi sikadas jekh aktivno vaj organizime Governoski politika 
anda zorasa sterilizacija (sar maj cira pala o Komunistichno regimo). Sa jekh, o Slovakicko 
Governo sas les, pala muro dikhipe, jekh obijektivno responsabiliteto soske chi birisarde te 
thol ko than jekh adekvime legislacija thaj ke chi birisarde te len sama pala le sterilizacijake 
praktiki vi kana greshime sterilizacija kerdas pes d-anda 1990 dzi ande angllune bersha 
anda 2000to.

72. Le Slovakicko autoritetura sas len jekh ekstensivnno policijaki investigacija thaj 
ekspertongi inspekcije katar le Sastimasko Ministeri kash te dikhen kana le zakonura sas 
phagerde kana kerdas pes e sterilizacija ande le Slovakicko spitalura. Kana kerde pes le 
rodimata, e maj seriosno suspektime krima sas re-kalifikime katar nasulimos truposke dzi 
ko genocido.  Chi jekh anda lende chi konfirmisardas ke sas genocido, vaj aver kriminalno 
aktura, segregacija vaj diskriminacija le Romniangi ande vrama 1993 – 2003. Le 
Slovakicko autoritetra phende ke sa le sterilizacije save kerdile ande löe inspektime thana 
ando Slovako ande kodi vrama pala savi si o puchipe, sas kerde pala sar phenelas pes ando 
zakono anda kodi vrama. Le Slovakicko autoritetura prindzarde ke ande penge investigacije 
dikhle ke si varesave greshke ande Slovakicko legislcija pa sastipe thaj ande e 
administrativno procedura kash te lel pes e akceptacija le pacientoski  pa sterilizacija. Le 
autoritetura phende ke kodo so kerdilas ande palutni vrama nas len jekh ehtnichno bias. 
Maj but, kodo so kerdilas vazde pes ando Publichno Sastimasko Akto anda 2005to bersh, 
save inkludil sekcije pa sterilizacija, informime akceptacija thaj akceso ke le medicinsko 
registracije. Le dzuvla save sas azbade katar e sterilizacija, si len o pravo te dzan angla le 
Slovakicko krisa thaj te mangen kompensacija.  Varesave kazura sas agorisarde thaj o 
rovipe chi sas akcpetujme vaj le procedure chi sas klaro. Ande aver kazura, le krisake 
procedure inke si. 

73.  Le Czehicko autoritetura informisarde man pala le puchimata pala e sterilizacija ando 
Czeho. O Ministeri le Sastimasko vazdas jekh sfatoski institucija savi te dikhel le kazura le 
sterilizacijake thaj o Ombudsman arakhlas but phagerimata katar e Czehisko legislacija 
pala e admisija le sterilizacijaki.69  Jekh phagerimos katar e Czehisko zakono pala e 
sterilizacija le Romane dzuvlijangi sas aba konfirmime katar jekh distriktoski kris.

74. E sterilizacija le dzuvlijangi bi te kerel pes jekh informime akceptacija si jekh pharo 
phageripe katar le manushenge chachimata. Sa le kazura katar kasave sterilizacije thaj vi 
jekh posibilo etnichno bias si te avenefektivno investigime. Le viktime shaj te roden pengo 

68 Rekomandacije katar o Komisionari anda le Manushenge Chachimata pala le aspektura le zakonoske thaj le 
praktikake pala e sterilizacija le dzuvleangi ande Slovakija. CommDH(2003)12.
69 O finalno raporto katar o Ombudsmano thaj leski investigacija pala le kazura le sterilizacijake le Romane 
dzuvleange ande Slovakija thaj ando Czeho sas publikime ando Janurao 2006to bersh. Kadala investigacije line pes 
pala so 87 dzuvla ruje pes.

chachimos ande krisa, ale e litigacija si lan lake praktichno greshke. Kado inkludil e lokhori 
thaj kuchi natura kash te lele pes legalno sfato, le ekstremno uche evidnecijarno 
standardura, thaj le pharimata save shaj te aven anda le investigacije thaj la krisako sistemi 
te reken buki  pala le sensitivno trubujmata le Romenge.  Anda kodo si importanto te den 
pes aver remedie kade sar eksamplo ande forma jekhe independento komisijaki pala o 
puchipe te del pes kompensacija vaj jertacija le viktimenge. Dzanav ke kasave komisije 
kerde aba lashi buki ando Svedo thaj Norvego.70 

Rekomandacije pala sastipe

 Soske si jekh buki but importanto, si te kerel pes siguro ke le manusha save trajn izolime 
beshimata si len akceso to adekvime sastipe (pashe vi preventivno asistenca thaj 
vakcinacije).

 Musaj si te len pes mesuri kash te kerel pes siguro ke e diskriminatorichno phiravimata chi 
avena jekh bariera ando akceso ko sastipe, thaj ke sa le patiencija si tratime sa jekh. 

 Musaj si te lokhiarel pes o proceso kash te len pes le personalno lila.

 Svako afirmacija pala na lashe praktitki ando sastipe, kade sar si e sterilizacija bi te avel 
informime akceptacija, trebul te avel efektivno rodini thaj o responsabiliteto anda kasave 
praktiki stabilime thaj te del pes kompensacija. Pasha le krisake procedure si te aven 
konsiderime vi jekh independento komisija rodimaski.

    

70 Aver kazo katar ilegalno sterilizacija si anda Ungro. Ando Februar 2004to bersh, o European Roma Rights Center 
thaj o Legalno Biuro anda e Nacionalno thaj Etnichno Minoritetura khetane kerde jekh rovipe kontra le Ungroske ko 
UN Komiteto anda o Phageripe la Diskriminacijako kontra le Dzuvlenge (CEDAW) pala jekh kazo jekha terne 
Romana dzuvlako savi sas sterilizime ando Ungro. Le Ungroske autoritetura han pes pala kado rovipe.  

VI.   RASIALNO MOTIVIME VIOLENCA THAJ LE RELACIJE LE AUTORITATENCA   
         SAVE IMPUNIN O ZAKONO

75. Sem zurales mishkime katar e persistenca katar le rasialno-motivime atakura kontra le 
Romengi ande but thema membre katar gangura vaj aver na-themutne aktorura. Maj but, 
trebul te lel pes sama sar maj sig pala le kazura kaj le policijake manusha maren vaj chi 
dzutin khancesa kana le Roma si atakime vaj aver krimi keren pes kontra lenge.

76.  Sar eksamplo, kana semas ando Czeho ando 2003to bersh, semas informime ke le 
rasistichno violence bareonas, thaj maj but kontra le Romenge.71 Maj but, o gin katar le 
afirmime policijake violence karing kado komuniteto inke kerel briga kade sar si jekh briga 
vi o kazo kana e policija chi dzutil kana le Roma si atakujme. Mezil ke le institucije save 
implementin le provizije pala le rasistichno thaj intolerantno aktura, chi rodel svako data 
thaj chi del sankcija svako data kade sar trebul. Kana semas ande Slovakija ando 2001to 
bersh, avile mande but raportura pala o nalashi vaj za but akcija la policijaki kontra le 
Romengi. Pala muri vizita, gele ande Slovakija le manusha katar muro ofiso ando 2003to 
bersh, thaj sas klaro ke o puchipe pala policij thaj le rasialno violentno atakura ashon inke 
jekh bari briga. Sar eksamplo, ando 2002to bersh sas 109 kazura katar rasialno motivime 
aktura.  Si briga vi pala la policijako nalasho phirajpe  kana keren investigacije, maj but 
kontra le Romenge, thaj kerde pes raportura pala le abuzivno raidura ande le Romane 
beshimata thaj kodo ke potrebisarde forca/marde le Romane suspekton. 

77. Lile pes mesuri kash te vazdel pes maj efektivno o puchipe pala le kazura pala e rasialno 
motivime violenca. Sar eksamplo, o Ministro anda e Interno Bukija la Slovakijako vazdas 
jekh komisija ko agor le bershesko 2001 kash te marel pes le krimenca rasialno motivime. 
Ando 2004to bersh, kasave regionalno komisije vazde pes ande le regionalno policijake 
direktoratura. Kash te peraven e rasialno motivime violence, le Slovakicko autoritetura lile 
vi aver akcije, thaj kodola si e regularno specializovano treningo anda e membrura la 
policijake.

78. Romane dzene anda varesave Europake thema, rodime azilo ande aver thema soske chi sas 
protektime kana sas violentno atakime. Ando 18to Marto 2003to bersh, o Generalno 
Komisionari pala e Nashade Manusha anda Belgia, dinas azilo la familijan la dzuvlijaki 
anda Slovako savi sas mardi dzi kana muli katar le skinheads ando August 2000to bersh. 
Pala lako meripe thaj pala so le dzene save musarde lan lile pengi sentinca, la familijake 
membrura sas darade thaj asaltime katar aver skinheadura. Soske kado kazo sas prindzardo, 
hakiarelas pes ke efamilija sas ande baro violencako risko ande sa le themeske riga thaj 
anda kodo das pes lenge azilo.

79. Sas maj but rovimata pala le violence kontra le Romenge, angla la Europaki Kriss anda e 
Manushenge Chachimata. Varesave anda kadala kazura sas pala meripe thaj violenca ande 
la policijaki kustodia, aver si pala na dosta akcija katar le policijak emanusha ande kazura 
violencake kontra le Romengi. Ando 26to Februaro, 2006to bersh, jekh Kriss das jekh 
verdikto ande savo arakhlas pes e angluni vara kana phagerdas pes o Artikolo 14 anda 
Konvencija thaj o artikolo 2 ando kazo kana Romane dzene mule ko vast katar le themeske 
agentura.72  Ande kado kazo, e Kriss rmosardas inke:

71 Raporto pala e Komisionareski vizita ando Czeho, 24-26to Februaro 2003to bersh, CommDH(2003)10.
Pala sar phenel pes ande le Czehoske policijake statistiki, o gin katar le ekstremistno krime abrilas  ando 2001 (452 
kazura) thaj ando 2002 (473 kazura) ale pala kado ciknilas (335 kazura ando 2003 thaj 366 ando 2004).
72 O kazo Nachova thaj aver v. Bulgarija aplikacija nos. 43577/98 thaj 43579/98

“ E Kriss konsideril ke kana investigil pes le violento incidentura thaj, maj but, le 
merimaske ko vast katar le themeske agentura, le Themeske autoritetura musaj is 
lake pashe te lel sa le droma te demaskil svako rasistichno motivo/grundo thaj te 
stabilil kana vaj na jekh etnichno prejudicio kheladas jekh rola ande kodola kazura. 
Kana chi keren kade, thaj tratin e rasialno violenca thaj brutalitatea sa jekh sar le 
kazura kaj naj chi sosko rasistichno aspekto, kodo bushola ke phanden penge jakha 
angla e specifichno natura le aktongi save phageren le fundamentalno chachimata…. 
Kash te inkerel pes e publichno pakiv ande pengi institucija savi implementil o 
zakono, le kontraktime Thema musaj si te keren siguro ke ande investigacija le 
kazongi pala o potrebipe la forcako, kerel pes jekh dinstikcija vi ande lengo legalno 
sistemo thaj ande praktika amshkar kazura katar o ekscesivno potrebipe thaj 
rasistichno mudaripe.”

80. Kadi rig anda sherutnipe sas indosarime katar e dujto kriss anda Bari Soba katar 6to Juli,   
 2005to bersh. Pala o pharipe te arakhel pes o sikaipe ande kasave kazura, e Bari Soba phendas:

„nashti te shudel pes o shajpe ke ande varesave kazura diskriminacijake shaj kam 
trebul ka o Governo si te sikavel ke naj kade kana del pes duma pala jekh afirmime 
diskriminacija thaj – kana chi keren kade – si te arakhen ke pe kadi baza sas 
phagerdo o Artikolo 14.“

        Sajekh, ando hitno kazo, e Bari Soba, pala la Sobako dikhipe, chi arakhlas o phageripe katar o   
        Artikolo 14 ando phanglimos le aspektosa anda Artikolo 2 anda Konvencija.73  

81. Dav sfato le themen membre te den konsideracija le principijen ramome katar la Europaki    
Kriss anda e Manushenge  Chachimata ande kadi kriss pala e investigacije pala e rasijalno 
motivime violenca andaj reig le policijaki. Kodo ke vazde pes specijalno departamentura save 
te analizin kasave kazura thaj o regularno treningo le policijako, si but mishto. Maj but si 
importanto te kerle pes siguro ke, pasha le interno policijake rodimaske mekanismura, si o 
shajpe ka jekh independento avrijal te analizil kasavo rovipe.

82. And emaj bu themakaj me simas, e indiferenca thaj na-akcija la policijaki karing le krime 
kontra le Romenge ingerde ke jekh situacija kaj le Romen si len but cira pakiv ande 
policija. Sar te dikhen la policija jekh protekcija katar lenge chachimata, le Roma butivar 
dikhen len darasa thaj suspicijenca.

83. Pasha kodo ke trebul te zurearen pes le policijake treningura pala le mansuhenge 
chachimata thaj pala le minoritatenge chachimata, si importanto te promovil ka le Romane 
kandidatura te aven line ande Policija, thaj kaj musaj si, te len pes inicijativi anda o  
vazdimos- la pakivako mashkar e lokalno policija thaj le Romane komunitetura. Varesave 
thema gele aba ande kadi direkcija. Dzanav ke, sar eksamplo, ando Slovako  si jekh 
projekto ande savo 18 municipalitetura si policijake specialistura save keren buki mashkar 
le Romane komunitetura thaj o prioriteto savo dinas le Rumunijake autoritetura kash te 
aven line ande Policija si Romane oficerura. 

73 Na dumult, ando Kazo katar Bekos thaj Koutropoulos v. Grecija, aplikacija no. 15250/02, La Europaki Kriss anda e 
Manushenge Chachimata sa kade arakhlas avri ke phagerdas pes o Artikolo 14 thaj Artikolo 3 soske le autoritetura chi 
investigisarde le rasistichno motivura save shaj sas anda o nasul tratamento le Romengo katar policija. Maj but, e Kriss 
arakhlas avri ke phagerdas pes o Artikolo 14 thaj o Artikolo 6 thaj 8 ando kazo pala le Romane aplikantura thaj sar sas 
tratime katar le judicialno autoritetura. O Kazo Moldovan thaj aver v. Romania, Palikacija no. 41138/98 thaj 
64320/01. 

84. Kasave inicijativi sas lokhe kash te del rezultato, jekh gin katar le Romane oficerura ashen 
na-adekvime ande but thema, kade ke dzal pes maj dur te avel vi e kauza thaj o rezultato 
katar e na-pakiv mashkar o Romano komuniteto thaj e Policija. Kash te kerel pes siguro ke 
le Roma si mishto reprezentime mashkar e policija, si te intensifikil pes o eforto te len pes 
ande buki le Romane oficerura.

Rekomandacije pala o otgovor kontra la rasialno motivime violence thaj e relacija 
le autoritatenca save implementin o zakono

 Rasialno motivime violenca kontra le Romengi, musaj si te avel zurales kondamnime ko 
maj ucho politichno nivo, thaj le sankcije anda kasave violenci musaj si te aven mesurime 
le gradosa le nasulimasko anda kodo akto. Kana trebul, te vazden pes kasave specialno 
investigativno uniteti kash te analizin thaj te vazden kadi violenca.

 Pala o na lasho phirajpe le policijako, vi ke potrebin e zor maj but sar so trebul, musaj si te 
kerel pes siguro ke le rodimata si sherutne katar jekh independento imparcijalno institucija. 
Specijalno akcento si te thol pes analiza kana e etnichno holi vaj e prejudicija kheldas jekh 
rola ando violento phirajpe la policijako.

 Le autoritetura save implementin o zakono trebulas te keren regularno treningo pala le 
manushenge chachimata thaj vi pa anti-diskriminatorichno legislacija.  Kasavo treningo si 
te del informacija pala le minoritatenge kulture.

 Trebul te len pes mesuri kash te intensifikin o preparatorichno treningo thaj te len ande 
policija thaj ando judicijaro le Romane kandidaton. Ande but thema, si te le pes specijalno 
inicijativi kash te lasharen pes le relcije mashkar e policija thaj le Roma.

VII. BUKIA  PALA  MISHKIPE ANDA THAN, AZILO THAJ  KIN-BIKINIPE   
MANUSHENCA

85. E maj but anda Roma ande Europa ages is sedentarno, thaj kodola save ingeren jekh 
nomadichno trajo phiren dzi ke le granice penge themeske. Sa jekh, e plautne desh bersh, 
dikhlem ke zurales but barilas o phiripe pa granici le Romengo anda Centralno, Est thaj 
Sud-Est Europa, thaj maj but anda Balkano, karing e West Europa. Kado phiripe nas jekh 
rig anda tradicionalno trajosko stilo, ale sas musaj sa anda kodola bukija sar vi but aver 
manusha anda regiono. But Roma nashle kheral soske sas o maripe ando Balkano vaj soske 
sas persekutime pala lengo etnichn oorigino thaj averenge musaj sas te roden bukijake 
shajmata avri anda granici soske sas zurales chorore thaj diskriminujme. But Roma sas e 
viktime katar le trafikoske networkura, thaj sas vaj zorasa vaj hohade ande le West 
Europake thema. 

Mishkipe anda  than

86. Kana e intrego luma boldas peski atencija karing aver krizi, e situacija le Romengi save sas 
mishkime anda than thaj aver minoritetura ande varesave post-konfliktoske regionura ando 
Balkano, ashel bilashi.   Ande varesave thana, le Roma inke resen pes bare problemenca 
anda lengo sekuriteto, ande aver thana trajn ande phare trajoske kondicije thaj 
diskriminacija. Pala so semas oficijalno ande le Balkanoske thema, publikisardem ando 
Oktobro 2002to bersh jekh raporto pala e situacija le manushikane chachimatengi katar le 
manusha save sas mishkime anda penge khera ando Kosovo.74 Lem sama ke e sekuritateaki 
situacija ando Kosovo si inke dur te avel sar so trebul anda e Roma, Egiptianura thaj e 
Ashkalie. But anda lende musaj sas lenge te trajn ande le enkave protektime katar KFOR, 
save ciknjarde lengo akceso ke le publichno servisura kade sar si e shkola, sastipe, socialno 
servisura thaj administracija. Sa kade avile mande maj but raportura pala e diskriminacija 
kontra le Romengi, thaj maj but ando akceos ke buki, edukacija, sastipe thaj aver servisuri. 

87.  Pala sar si ande le raportura katar o Konsilo la Europako, UNHCR thaj OSCE, sikavel pes 
ke but anda le brige ramome maj opre ashile.75  E violenca anda Marto 2004to bersh kontra 
le minoritetenge ando Kosovo, sikadas ke la sekuritateaki situacija inke na-j lashardi. Ande 
jekh raporto katar OSCE ramol pes: “ so kerdas pes ando Marto, isardas amenge katar e 
etnichno motivime violencake atakura save sas specijalno kontra le Kosovake Serbura thaj 
Roma ando milaj anda 1999to bersh”.76 Sajekh, e pozicija katar UNHCR anda Marto 
2005to bersh phenel ke le sekuritateaki situacija lashardas pes ande dujto dopash bersheski 
ando 2004to bersh vi kana o sekuriteto si vushoro phagerimasko thaj volatilno.77 O 
UNHCR inkerel inke ke o boldimos le Romengo si te kerel pes feri pe individualno 
volutarno baza thaj ke le Ashkalia thaj Egiptanura shaj te avel len individualno valido 
mangipe anda internacionalno protekcija. O UNHCR phendas ke le standardura katar le 

74 Kosovo: le manushikane chachimatengi situacija thaj o shinajmos le manushengo save sas mukime anda lenge 
khera, Raporto katar o Komisionari andar le Manushenge Chachimata, CommDH(2002)11.
75 Dikh sar eksamplo, Nevimata pala e situacija le Romengi, Ashkalijengi, Egiptijanengi, Bosnijakongi thaj 
Goranijengiando Kosovo, UNHCR Kosovo, Januar 2003,  E Deshto Evaluacija katar e Situacija le Etnichno 
Minoritatengi ando Kosovo, UNHCR thaj OSCE, Marto 2003, thaj o raporto katar o Parlamentarichno Asamblo katar 
o Konsilo la Europako Le Zorasa bishalimata le Romenge anda e Purani Jugoslavija, thaj vi Kosovo, ke Serbija thaj 
Montenegro andar le thema membre ando Konsilo la Europako. Doc. 9990, 31 Oktobro 2003
76 Manushikane Chachimatengi izazivimata pala le Riotura anda Marto, katar OSCE Misija ando Kosovo, 
Departamento anda e manushenge Chachimata thaj le Zakonosko Sherutnipe, 2004
77 UNHCR Pozicija pala e Biachadi Internacionalno Protekcija savi Trebul le Manushen anda Kosovo (Marto 2005).

sastimakse thaj socijaloske institucije anda Kosovo ashile inadekvime thaj ke kado si te lel 
pes ando konto ando konteksto le boldimasko, thaj maj specijalno pala le manusha save si 
nasfale thaj vi le korkore phure thaj le shavore separime saven naj len njamora vaj varekon 
kaj te lel sama pe lende ando Kosovo.

88. O Ombudsperson anda Kosovo sikadas peski briga pala o akceso le Romengo ke le 
sastimaski asistenca ando Kosovo.78 Pala sar phenel o Ombudsperson, le Roma shaj te 
akcesin feri le bazichno sastimaske servisura, soske maj but anda lende naj asigurime thaj 
naj len love te pokinen o tratamento ande spita. Kodo ke o mishkipe le Romengo ande 
Kosova si zurales limitime, limitil pes maj dur lengo shajpe te len adekvime sastimaski 
asistenca. O Ombudsmano sa kade phenel ke but membrura anda le Romane komunitetura 
trajn ande cera/temporarno khera, kaj naj len vaj si feri cira sanitarichno shajmata thaj 
soske si pashe le plumboske mini, maj but ando Nordo le Kosovako, o sastipe katar mai but 
rezidentura ande le Romane kampura si ko baro risko.79  

89. Kontra kadale fondoske, si klaro ke e aktualno situacija naj inke dosta lashi kash te bolden 
pes parpale le Roma ko Kosovo. Anda kodo mangav sa le aziloske thema te inkeren pes te 
na bishalen le Romen parpale ko Kosovo kaj kana bishalen len te keren lan pe jekh 
voluntarichno baza. Trebul te phenav inke jekh var ke varesave membrura andar le 
minoritetura  Ashkalie thaj Egiptianura shaj te avel len valido mangimata anda kontinujme 
internacionalno protekcija. Maj but, le sastimasko statusi katar jekh dzeno si te lel pes ando 
konto kana evalujl kana trebul protekcija , kade sar sikadas  e jurisprudenca katar e 
Europaki Kriss anda e Manushenge Cahchimata.80  

90. Sa kade sikadas pes briga pala e situacija le Romengi mashkar le interno mishkime 
manusha (IDPs) ande Serbia thaj Montenegro thaj o boldimos zorasa ande le palutne bersha 
ande Serbia thaj Montenegro le Romengo saven sas len temporarno protekcija kana sas o 
maripe. Le boldine manusha si vaj kodola save si anda Serbija thaj Montenegro vaj kodola 
anda Kosovo, anda kaste varesave aziloske thema gindisardas ke e Serbia thaj Montenegri 
si jekh alternativa re-admisijaki.

91. O Konsilo la Europako sas ande misija ande Serbija thaj Montenegro ando Februaro 2003to 
bersh, kash te dikhel le kondicije katar le boldine Roma.  O raporto katar o 
Parlamentarichno Asamblo katar o Konsilo la Europako, sas parcijalno bazime pe vizita 
savi ramosardem maj opre,  kade ke sikavel pes ke mashkar 50 000 thaj 100 000 Roma 
anda Serbia thaj Montenegro , thaj vi Kosovo, nashle anda e konfliktosko regiono thaj 
beshel ande verver Europake thema kaj nas len chi sosko permanento statuso. Pala sar 
phenel pes ando raporto, maj bt anda kadala manusha trajnas ando Nijamco, Holando, 
Belgija, Shveico thaj  Luxemburg. Lenge Governura, thaj vi aver governura pashe, 
ramosarde parteneriaturi te bishalen le Romen parpale ande Serbia thaj Montenegro. O 
raprto le Asamblosko sikadas e briga ande trin bukija. Maj anglal, o Prlamentarichno 
Asamblo vazdas o puchipe pa legitimacija katar varesave decizije line katar le thema gazde 
te shuden avri le manushen, specijalno e evaluacija katar e sastimaski situacija katar le 
boldine manusha thaj e konsideracija katar le humanitarichno grundura. Dujto, o Asamblo 

78 Ombudspersonaki Institucija anda Kosovo, Pandzto Bershesko Raporto 2004-2005
79 E phari kontaminacija plumbosa ando Romano Kampo anda Zitkovac ande Mitrovica si o maj prindzardo eksamplo 
pala kadi situacija. Le manusha save trajn kothe si akana ingerde ande aver neve kampura.
80 Opinija katar o Komisionary anda e Manushenge Chachimata pala varesave aspektura apala o propozalo katar o 
Finlandisko Governo anda jekh nevo streinengo akto/zakono. CommDH(2003)13. Sa kade dikh o verdikto katar e 
Europaki Kriss anda e Manushenge Chachimata ando kazo Bulus v.Shvedo Aplikacija no. 9330/81, thaj e decizija katar 
e Europaki Komisija anda e manushenge Chachimata ando kazo Tanko v. Finlando, Aplikacija No. 23634/94.

vazdas le brige pala le kondicije ande save le boldine manusha bolde pes, thaj maj but kodo 
ke separisarde le familije, hasarimos katar le privatno bukija thaj ke ande Serbia thaj 
Montenegro chi dzutisardas len khonik kana resle. Trito, o Asamblo sikadas jekh seria 
brigengi pala e ekonomichno, socialno thaj sekuritateaki situacija savi le Roma parpale 
ande Serbija Montenegro sas te resen. E Asamblos si les maj bari briga soske le 
bichalimaske parteneriatura chi definisarde klaro le kondicije ande save le manusha kam 
aven primime taj chi thode chi soske responsabilitetura pe dume le themeske savo primil le 
manushen kash te reintegril len.81  

92. Pe baza le faktoronge so arakhle avri thaj ramosarde ando raporto, o Parlamentarichno 
Asamblo adoptisardas jekh rekomandacija (Rec. 1633) ando Oktobro 2003to bersh ande 
savi mangel le themen membre te keren siguro, inter alia, ke svako decizija pala jekh 
zorasa boldipe si lili pe baza katar jekh kazo pala kazoste, ke le humanitarichno grundura si 
te aven konsiderime sar jekh dosta justifikacija kash te del pes lenge beshimasko 
lil/permiso thaj ke svako Rom savo mangel internacionalno protekcija te del peske leske 
jekh korekto thaj efektivno aziloske procedure.

93. Na dumult, o Internacionalno Komiteto katar o Lolo Trushul (ICRC) sikadas peski briga 
pala e situacija katarle IDPs ande Serbia thaj Montenegro. Pala sar phenel o ICRC, e maj 
but anda e 60 000 na-Serbura IDPs save trajn  akana ande Serbija si Roma, thaj o census 
savo sas ando Montenegro ando Septembro 2004to bersh sikavel ke 26 procentura anda 
18019 IDPs  save trajn ando Montenegro si Roma. O ICRC sikavel ke e totalno implikacija 
katar le IDPs thaj le nashalde manusha save trajn ande Serbia thaj Montenegro si ke but 
anda lende chi birin te avel len sa kodola statusura thaj servisura sar le themutnen sar von 
so si. Kado busho ke naj len sa kodo pravo kash te len personalno dokumentacija, te 
potrebin le proprietateako pravo, akceso ko sastipe vaj provizije anda socialno dzutipe savo 
rezultil ande jekh multi-dimensionalno felo chororimasko, thaj si vi o chororipe pa love thaj 
vi o brakijmos katar o akceso ke le servisura thaj barabar tratamento tela zakono. Mai dur, o 
ICRC phenel ke jekh disproporcionime gin katar IDPs saven naj len lila si Roma, jekh fakto 
savo kerel le te na inkadrin pes ande le mangimata kash te len socialno servisura thaj kade 
interpretin pes sar bithemesko manusha.82 Sas man o shajpe te resav bute IDPs – en, vi 
Roma vi Gadze, ande jekh zurali chorori situacija kana semas ande Serbia ando 2002to 
bersh. Bibahtales lengi situacija chi parubdilas but ande le palutne bersha.

94. Loshav ke shaj te phenav ke le autoritetura anda Serbia Montenegro draftisarde jekh 
akcijako plano anda e boldine manusha savo aba ingerdas ko puterimos katar le 
readmisijake centrumura, thaj akana keren plano te vazden jekh lokalno institucionalno 
kadro kash te dzutin le boldine manushenge. Kadala si importanto pasura. Sa jekh, zurearav 
le rekomandacije katar o Parlamentarichno Asamblo ramome maj opre.

Akceso ke le aziloske proceduri thaj le kolektivno ekspulzije/bishalipe

95.    Ande le palutne desh bersh, maj but Europake thema, thaj maj but le thema membre ande 
la Europaki Unija, kerde mesuri kash te limitin o akceso ke le aziloske proceduri phenindos 

81 O Raporto katar o Parlamentarichno Asamblo Le Zorasa bishalimata le Romenge anda e Purani Jugoslavija, thaj vi 
Kosovo, ke Serbija thaj Montenegro andar le thema membre ando Konsilo la Europako. Doc. 9990, 31 Oktobro 2003.
82 E Situacija katar le IDPs ande Serbija thaj Montenegro – ProblemengoLlil. Internacionalno Komiteto katar o Lolo 
Trushul., Majo 2005

ke trebul te chinaven o abuzo ando sistemo le azilosko kodolenge savenge naj musaj jekh 
internacionalno protekcija.  E eksperienca sikadas ke kadala mesuri – kade sar si o 
koncepto katar thema siguro thaj demonstrime bifondoske mangimata – ingiaren jekh risko 
ke te tadadujn le chache azilantonge o pravo te roden azilo kash te nashen katar e 
persekucija.

96.  Mashkar aver manusha save sas subjekto ande kasave procedure si le Roma anda 
Centralno, Est thaj Sud-Est Europake thema save rodine azilo ande le West Europake 
thema, po motivo ke si diskriminujme vaj ke chi sas protektime katar le violenci andaj rig 
le non-themeske aktorura. O fakto si ke,  kana thode maj but restriktivno aziloske mesuri 
sas inspirime ande maj but Europake thema katar o avipe le Romengo anda le Central, Est 
thaj Sud-Est Europake thema save rodine azilo.83  Shaj ke si ke na sa kodola save rodine 
azilo pherde e kriterija savi si stipulime andi Konvencija pala o statuso le nashalde 
manushengo anda 1951to bersh, vaj si darade  te aven o subjekto ke tortura vaj 
bimanushikano tratamento kash te phenel pes ke absolutno naj te bolden pes parpale pala 
sar si ande Europaki Konvencija84, chi biril te na phenel pes ke si dzene save si ande kasavi 
situacija. Anda kado, sar maj cira, musaj si te kerel pes siguro ke sa le aplikanton si le 
akceso ke jekh efektivno thaj individualno eksaminacija katar lenge mangimata pala sar si 
ande Konvencija anda 1951to bersh pala o statuto le nashalde manushengo thaj e Europaki 
Konvencija.85  

97. Ande le situacije kaj maj but manusha save aven sa anda kodo them roden internacionalno 
protekcija, o gindo ke le aplikantura aven anda jekh siguro them shaj lokhes te ingerel ke 
jekh kolektivno deportacija, jekh praktika savi naj mekhli katar o Protokolo 4 anda le 
Europako Konvencija pala le Manushenge Chachimata. Ande kriss le kazoski Conka v. 
Belgija ando 2002to bersh, la Europaki Kriss das o verdikto ke e Belgija pahgerdas e 
Konvencija, kana shudas avri jekh grupa shtare Romengi anda Slovako save rodenas azilo. 
E Kriss phendas ke ande kado kazo e procedura chi das dosta garancija kash te sikavel ke 
sas individualno lien ando konto le personalno cirkumstancii katar svako anda lende.86 

98. O fakto ke jekh zurales naro gin Romengo anda kadala thema mangle azilo avri pa granici – 
vi kana ande maj but a da kazura chi lile – sikavel maj dur ke si musaj te keren pes kasave 
kondicije ando them katar aven kash te na majkamen le Roma te mangen azilo mai dur. 
Pala muro dikhipe, le thema katar save jekh baro gin Romengo mangen azilo si te 
konsideril varesave droma sar te dzutil le themenge katar von aven kash te lasharen pes le 
trajmaski kondicije le Romenge thaj avere bihasnake minoritetura.

Resktirkcije ke le migracijake zakonura

83 Dikh, sar eksamplo, o raporto katar e Komisionareski vizita ande Finlanda, CommDH(2001)7. 
84 Dikh o kazo Chahal v. UK, Aplikacija No. 22414/93 katar e Europaki Kriss anda e Manushenge Chachimata.
85 Si te phenel pes ke le obligacije katar e Europaki Konvencija anda e Manushenge Chachimata si varesar but maj 
striktno sar kodola anda Konvencija anda 1951to bersh pala o statuso le Nashade Manushengo pala o tratamento le 
manushengo save roden azilo. Sar eksamplo, e absolutno garancija savi ando Artikolo 3 katar ECHR aplikil pes 
svakoneske bi ekscepcijako thaj anda kodo chi del pes voja te shuden pes le streini manusha avri ke jekh than kaj shaj 
te aven subjekto la torturake, namanushikano vaj degradanto tratamento vaj kaznime, vi kana von si dikhle sar jekh dar 
anda  nacionalno sekuriteto kodole themeske katar von si konsiderime te aven bishalde parpale. 
86 O kazo katar o Conka v. Belgija, Aplikacija No. 51564/99, krisipe anda 5to Februaro 2002, paragrafura 56-63. Sa 
ande kodo bersh, e Kriss akceptujsardas o rovipe katar jekh grupa Romengi anda Bosnia save sas shude avri anda Italia 
ando 2000to bersh. Pala so akceptujsardas pes o rovipe, le duj riga kerde jekh hakijaripe mashkar pende. O kaso 
Sulejmanovic thaj Sultanovic v. Italia, Aplikacija No. 57574/00, decizija anda 14 marto 2002to bersh.

99.  Sar jekh rig anda le mesuri kash te limitil pes e ilegalno migracija, varesave Europake 
thema nakhade ande le palutne bersha legislacije vaj politike save hamin riskura ko 
principo anda non-diskriminacija thaj barabaripe angla zakono. Ande maj but anda le 
kazura, kasave mesuri naj direktno kontra le Romenge, ale ando realiteto e maj but 
afektime si le Roma. Varesave anda kadala praktiki sas sikade katar o civilno societeto sar 
etnichno vaj rasialno profilacija. 

100. Pe baza katar o Akto pala le Rasake Relacije, o UK adoptisardas jekh dekreto87 ando 
2001to bersh, kade ke delas ordino ka le imigracijake autoritetura varesave dzenen “te 
analizin maj but de sar averen ande aver situacije” pe baza katar lengo etniciteto vaj 
nacionaliteto. Ando dekreto si pashe, ande jekh aneksa, jekh lista katar kasave grupi, thaj 
mashkar lende si vi le Roma.88 Telearindos katar le dzeneski etnichno vaj nacionalno 
origina, la imigracijako oficeri shaj te phandavel le dzenes pe vrama le eksaminacjaki, te na 
kamel te informil le dzenes kana shaj te mekhel les te nakhel vaj na, thaj te thol kondicija 
vaj restrikcija po avipe le dzenesko ando UK vaj pe leski temporarno admisija ande UK. 
Maj but, kana o dzeno si avrijal anda UK, jekh imigracijako oficeri vaj le Themesko 
Sekretari shaj, pala le dzeneski etnichno vaj nacionalno origina, te na kamel te del voja le 
manushes te nakhel ando UK inke anglal te aresel o manush ando UK. Kado dekreto, savo 
subjektil le manushen ko diferenciime tratamento feri soske si len jekh nacionalniteto vaj 
etniciteto, kae ke kado si klaro jekh phageripe katar o fundamentalno principo katar non-
diskriminacija thaj barabaripe angla zakono, thj anda kodo trebul te avel amendime.89

101. Me totalno prindzarav e legitimacija le themengi te len mesuri kontra la ilegalno 
migracijake, ale kasave mesuri musaj si te aven totalno kompatibilno le principosa katar 
non-diskriminacija. Pashe, kamav te mangav le themen membre, vi le themen katar le 
manusha telearen thaj le themen kaj le manusha aven, te len seriosno ande konsideracija le 
grundura soske le manusha kame te ilegalno migrin. Ando kazo le Romengo, naj jekh 
voluntarno alomos ale si kondicionime katar le socio-ekonomichno nabarabarimata save, 
kade sar phendem maj anglal, si maj but o rezultato katar e diskriminacija pe lungo vrama. 
Ande kadi Europa de agesara, kash te arakhen pes solucije ke kadala problemura chi biril te 
ashol o responsabiliteto jekhe themesko vaj averesko, kade ke trebul seriosno konsideracija 
thaj kooperacija mashkar le thema membre.

87 Le Rasake Relacije (Imigracija thaj Azilo) (No. 2) Autorizacija 2001 anda 23to Aprilo 2001. Tela 19B (1) katar o 
Akto pa Amendime Rasake Relacije anda 2000to bersh “naj pala zakono kana jekh publichno autoriteto saves si jekh 
funkcija kerel vareso so si diskriminatorichno”,  Sekcija 19 D (1) anda Akto phenel ke “e sekcija 19B chi pehenl ke si 
kontra le zakonoski kana jekh manush diskriminil averen manushen pala lengo nacionaliteto vaj ethnichno vaj 
nacionalno origine thaj si les imigratorichno vaj nacionalitetake funkcije”. 
88 Le aver grupi si: Kurdura, Albancura, Tamil, Pontik Grekura, Somali, Afganura, thaj jekh manush saves si les 
Kinezisko etnichno origina thaj sikavel jekh Malaizijano vaj Japonezo pasaporto vaj aver phirimasko lil kerdo katar le 
autoritetura and aMalaizija vaj Japano.
89 Phanglo kadalesa, o ECRI sikadas peski briga pala le raportura  kaj le Roma save sas te dzan le avionosa ke Londra 
sas  puterdes diskriminime katar le granicake autoritetura katar  UK ando aeroporto ande Praga vi kana sas jekh 
hakijaripe le Governosa katar Cheho ke kothe te na avel chi soski rasijalno diskriminacija ke aplikacija anglal-te 
khuven. Kadi skema sas deklarime katar o Kher le Lordongo ke si diskriminatorichno thaj kontra le zakonoski tela o 
Akto pala le Rasake Relacije 1976. O Trito Raporto pa UK CRI (2005) 27. Sa kade, o UN Komiteti pala o Phageripe 
katar e Rasijalno Diskriminacija ramosarde ande le agoreske observacije pa UK ke “ pala le aplikacije katar sekcija 19 
D katar o Amendime Akto pala le Rasake Relacije anda 2000, savo kerel te avel legalno ka le imigracijake oficerura te 
“diskriminin” pa baza katar nacionaliteto vaj ethnichno grupa savo si akceptujme katar jekh ministero. Kado kam avel 
inkopatibilno svakoen principosa pa non-diskriminacija. O Komiteto rekomandil ke svako Them partija konsideril te 
re-formulin vaj te abrogin e sekcija 19 D katar  o Amendime Akto pala le Rasake Relacije anda 2000 kash te kerel pes 
siguro o pherdo konformiteto le Konvencijasa”. Doc  CERF/C/53/CO/11 katar 10to Decembro 2003.

Trafiko/kin-bikinipe le manushengo

102. Kade sar sas phendo ande le konkluzije katar jekh seminari pala o maripe kontra le 
trafikoske le shavorenca savo me organizisardem khetane le Stabilitetosko Paktosa thaj le 
Governosa le Albanijako ando Januaro 2004to bersh90, ande le palutne desh bersha, o 
trafiko le manushenca kade buhlilo ke areslas te avel jekh anda e maj nasul thaj pervasivno 
phagerimata katar le manushenge chachimata thaj digniteto pe amaro kontinento. Le 
nacionalne autoritetura thaj le globalno organizacije reagujsarde bare atencijasa ke kado 
fenomeno. Dzi akana, kadala efortura inke chi phagerde o trafiko le manushenca thaj chi 
protektisarde le maj but anda le viktime. Inke kontra, o trafiko le manushenca barilas pe 
skala thaj si maj intensivno ande kadi vrama. 

103. Ande maj but thema, le Romane dzene, mursha, dzuvla thaj shavore, sas 
partikularno vulnerabilno te aresen te aven le viktime le trafikoske anda seksualno 
epksploatacija, mangipe, buki zorasa, ilegalno adopcije thaj bikinimos le organengo. Jekh 
raporto savo kerdas pes anda o Kidipe pala o phageripe le trafikosko le Romane 
shavorenca, organizime katar e Romani Divizija katar o Konsilo la Europako khetane le 
Themsko Komitetosa anda le Nacionalno Minoritetura, le Ministrosa la Bukijako thaj anda 
le Socijalne Puchimata anda Albania thaj le Ofisosa katar o Greko Ombudsmano, phenel 
pes pala le metodi save le trafikantura potrebin:91

“Pala jekh vrama so potrebinde le shavoren te mangen, shaj le trafikoske networkura 
te potrebin len anda aver kriminalno bukija, sar eksamplo te bikinen drogura vaj 
bikinen le shavoren inke jekh var anda prostitucija, la kondicijasa ke si sasteveste 
thaj intrego ko trupo soske si shaj ka le shavore te aven mutilime kashte dikhion maj 
“feder” ko mangipe (jekh pahgerdo/fizichno nasfalo shavoro shaj maj sig te resel ke 
le manushengi mila).”

104. Jekh aver bari briga, si ke varesave anda le shavore viktime le trafikoske, mezi pes 
ke sas bishalde avri anda granici le akceptacijasa le dadengi thaj dejangi, vaj inke bikinde 
vaj rentime ke lenge trafikantura.92 Si zurales importanto ke vazdel pes e informacija 
mashkar lenge dada katar le phare riskura le trafikoske.

105. Ande le palutne bersha, amj but Romane organizacije resle pes khetane kash te 
phageren o trafiko le manushenca. Ande jekh deklaracija savi sas  adoptime ando 2002to 
bersh kana sas o OSCE Human Dimension Implementation kidipe, maj but Rumunicka thaj 
Francuziska Romane organizacije kerde kade ke te dzutin khetane te, inter alia, “identifikin 
thaj te dzutin le vulnerabilne manusha (maj but le terne dzuvla, chavore thaj nasfale 
manusha) save peren viktime ande le Romane vaj Gadzkane networkura, save vazden jekh 
originalno moderno sklavija soske len avantadzo katar lengo kovlipe thaj soske keren 

90 Konkluzije katar e Platforma “Phagerindos o trafiko le chavorenca ande Europa” organizime katar o Komisionari 
anda le Manushenge Chachimata, thaj o Sherutno katar o Stabilitetosko Pakto  e Buki pala o Trafiko le Manushenca, le 
kooperacijasa le Ministrosa le Bukijako thaj Socijalno Bukija katar Albanija, ande Tirana 19-20 Januaro 2004.
91 Faktura thaj informacija/data pala o trafiko le Romane Chavorenca mashkar Albania thaj Grecija, katar Athanassia 
Sykiotou, Lekturari pa Kriminologija, Fakulteti pa Zakono, Democratus Universiteto anda Thrace.
92 Ibid.



39

presija pe lenge familije katar kadala manusha”.93 Le Rumunicko Romane NGOura sakade 
adoptisarde jekh phenipe kaj sikade peski intencija te keren buki khetane efektivno thaj 
aktivno le autoritatenca le themeske kash te , sar eksamplo, arakhen avri le kauze le 
trafikoske thaj te arakhen eficiento solucije kash te prevenin thaj te phageren les.94

106. Kamav te agorisarav ramondos le konkluzije katar o seminari savo organizisardem 
me ande Tirana ko astarimos le bershensko so nakhlo:

“E maj efektivno prevencija le trafikoski le manushenca, si o hosipe katar le 
redechini le kauzake le trafikoski. O bazari anda o kin-bikinipe le manushengo thaj 
kodo ke si aba mansuha save kamen te aven viktime le trafikoske anda seksualno avj 
aver bukija, si determinime, ko maj bazichno nivo, katar le fundamentalno 
ekonomichno nabarabarimata. O trafiko le manushenca shaj te phagerel pes kana 
phagerela pes o chororipe thaj kana kerena pes chache shansi le manushenge ande 
lenge thema. E dizinegracija katar le societateake strukturi, dzi ko maj telutno 
punkto, e familija, ande le post-konflikto thaj depresime tranzicionalno thema 
lokhiardas e buki katar le trafikantura thaj lenge manusha. O ekonomichno barearipe 
musaj te avel kerdo khetane le reastauracijasa katar e socijalno kohezija thaj le 
efektivno politike anda le maj kovle. Ke kado barearipe kam dzutil e ratifikacija 
katar e Socijalno Karta ande sar maj but  thema. Kodo ke e gender thaj rasialno 
nabarabaripe thaj o nabarabar akceso ke le bukijake shajmata influencin bute terne 
manushen te nsahen anda penge thema.“

93 “Varshava Deklaracija pala e internacionalno migracija  le Romengi thaj o maripe kontra le trafikoski le 
manushenca, khetani deklaracija katar le Romane NGO anda Franca thaj Romania, kerdi ande kooperacija le 
Kontaktoske Punktosa anda e Roma, Sinti thaj Kale katar OSCE/ODIHR, Varshava, 9-19 Septembro 2002.
94 Deklaracija katar le Romane Asosiacije anda Romania pala e Internacionalno Migracija le Romengi thaj o Trafiko 
le Manushenca, adoptime ando Sibiu ando August 2002.

Rekomandacije pala o mishkipe anda than, azilo 
thaj trafiko manushenca

 Musaj si te kerel pes siguro ke ande le thana kaj o sekuriteto le manushenge naj siguro, le 
Roma thaj aver minoritetura naj zorasa parpale bishalde. Sar jekh absoluto minimum, 
khonik chi trebul te avel parpale bishaldo ande jekh than kaj vov vaj voj kan aven 
torturime, bilashes tratime vaj kaznimem thaj kado sahjte kerel pes kana l emangimata si 
eksaminime efektivno thaj independento.

 Kana bishalen pes le manusha parpale, lengo bishalimos si te kerel pes kade ke te respetin 
pes le chachimata thaj o digniteto le manushengo, thaj feri kana  le kondicije si lashe anda 
jekh sigurno bishalipe.

 Bari atencija trebul kash te kerel pes siguro ke le mesuri save implementin pes kash te 
limitil pes e ilegalno migracija chi pahgeren o principo pa non-diskriminacija thaj 
barabaripe angla zakono. Maj but, svakopolitika vaj praktika save restriktin pala 
nacionaliteto vaj etniciteto o keripe jekha vizako kashte dzal pes ande jekh them si te 
agorisarel.

 Musaj si te len pes seriosno mesuri save te phageren le redechini le trafikoske le 
manushenca, thaj vi o kovlipe katar varesave komunitetura. 

 Le kriminalno networkura thaj lenge membrura thaj vi le dada save bikinen penge 
shavoren anda prostitucija thaj organizime mangimos trebulas te aven aktivno cintime thaj 
gonime. E policija musaj si te kerel buki kordinime pala kadala bukija ko nacionalno thej 
Europako nivo. 

AGORESKE KOMENTARIJE

107. Kado raporto vazdas e maj but anda le brige pala le manushenge chachimata le 
Romenge ande Europa thaj sikdas sode seriosno thaj musaj si te lel pes sigate akcija kash te 
lasharel pes e situacija. Tela svako sekcija – diskriminacija ando beshipe ande khera, 
edukacija, buki thaj sastipe, rasialno mitivime violenca thaj le relacije le autoritatenca save 
implementin o zakono, puchimata pala azilo, mishkimos anda than thaj trafiko manushenca 
– kerdem rekomandacije karing le Thema membre kam savi akcija trebul te lel pes. Vi kana 
te dikhen pes, kompletin pes thaj te aplikin pes le relevanto legislacije, thaj specijalno e 
anti-diskriminatorichno legislacija , si jekh zurales importanto paso maj angle, jekh maj 
buhle akcijake felura kash te avel shaj le Romenge te avellen akceso le sa le bazichno 
chachimata. Sa kade si importanto ke kodola thema membre save inke chi kerde kade, te 
len rig sar maj sig  ke le instrumentura katar o Konsilo la Europako save den jekh legalno 
baza anda le mesuri kash te lasharel pes e situacija le Romengi, thaj maj but e revizujme 
Europaki Socijalno Karta, e Konvencija Kadro anda e Protekcija katar le Nacionalno 
Minoritetura, la Europaki Karta anda e Regionalno vaj Minoritatenge Chiba thaj o 
Protokolo 12 katar e Europaki Konvencija anda e Manushenge Chachimata.

108. Le rekomandacije anda kado raporto si phangle katar jekh buhlo spektrum katar le 
phangle teme, multisektorialno akcijake planura mezin pes mange ke si musaj kash te 
vazden pes sa kodola puchimata ande jekh inegrime felo. O Konsilo la Europako thaj o 
OSCE lasharde modelura anda kasave akcijake planura thaj politike.95 But thema aba shute 
ande praktika thaj dikhen pala le akcijake planura ande kado regiono, aver, save inke chi 
kerde kade,  trebulas te potrebin le politikake modelura kash te lasharen penge  nacionalno 
inicijativi.

109. Aktivno partenerijato katar sa le autoritetura, institucije thaj manusha – thaj vi le 
Roma thaj le organizacije save reprezentin len – si jekh keja anda e preparacija thaj 
implementacija katar le nacionalno akcijake planura. Trebul te keren pes specijalno efortura 
kash te koordonin pes le aktivitetura katar e verver nacionalno autoritetura thaj te kerle pes 
siguro e efektivno kooperacija katar le lokalne autoritetura. Le akcijake planura si te avel 
len adekvime resursi pe lungo-vrama thaj monitorizacija pala progreso inkerindos ando 
gindo lengo cilo. Si importanto ka le liderura katar le Romane komunitetura te aven 
informime ke musaj si te te kooperin aktivno le memmbrura katar kadala komunitetura thaj 
vi le liderura kashte lasharen penge problemura, thaj maj but kodola anda edukacija thaj 
trafiko le manushenca.  

110. O lasharipe katar e situacijale Romengi, le manushenge chachimata,  si maj but sar 
musaj/udzilimos. E lungo histroija katar e biachadi diskriminacija thaj persekucija 
eksperientime katar le Roma save, amen trebul te na bistras, sas sa kade jekh anda e 
principalno viktimi katar holokaust – porrajmos ande Romani chib – musaj si te agorisarel. 
Loshav ke vazdas pes la Europako Forumo e Romengo thaj e Phirutnengo soske o kerdas 
pes o partenerijato savo trebulas te kerel siguro e pherdi thaj barabar participacija le 
Romengi ande le Europake societetura.

95 Jekh draft Rekomandacija katar o Komiteto le Ministerengo pa politike karing le Roma thaj Phirutne si te avel 
finalizime katar e Grupa le Specijalistongi  pa Roma, Gypsies thaj Phirutne kana o OSCE adoptisardas jekh Akcijako 
Plano anda o lasharipe la situacijako le Romengi thaj Sintongi ande OSCE aria (Decizija No. 566.  PC.DEC/566. 27 
Novembro 2003). Maj but, le neve “Dekadake Akcijake Planura” si ando proceso te aven implementime tela o kadro 
katar e Dekada anda e Romani Inkluzija 2005-2015 savi si kerde katar le Governura katar Bulgarija, Kroacija, Cheho, 
Ungro, Macedonija, Romania, Serbija thaj Montenegro thaj Slovakija.

APPENDIX – CIKNI PREZENTACIJA KATAR LE REKOMANDACJIE

Kado appendix listol le Rekomandacije save dine pes ande le verver sekcije katar kado raporto 
kashte avel maj lokhes te arakhen pes. Si te inkerel pes ande godi, ke le rekomandacije si te aven 
hakijarde ando konteksto sikado ande kodo kapitolo le raportosko.

Rekomandacije pa beshipe ande khera

 Soske si hitno, si te kerel pes siguro ke arakhel pes alternativno akomodacija, barabar sar 
avere themutnenge, kodole Romenge save trajn ande beshimata save na-j lashe anda o 
sastipe le manushengo save beshen kothe. 

 Infrastruktura sar so trebul, thaj vi elektrika, droma, vuzo paj thaj o kidimos le gunojesko, 
si te aven ande le beshimata kaj na-j kasavi infrastruktura; hitno mesuri musaj si te keren 
sigur ke ando ivend si adekvime trajoske kondicije.

 Politike anda le segregime Romane komunitetura ande beshimata avriijal vaj le beshimaske 
thana si te agorisaren thaj , kana musaj si, boldine.

 Le centralno autoritetura si te intervenin maj aktivno ande le situacije kaj a implementacija 
katar le kherenge projektura anda e Roma si blokime katar le lokalno autoritetura thaj e 
lokalno gadze.

 Si te astaren iniciativi kash te promovin e intoleranca thaj e regularno kontaktura mashkar 
Roma thaj gadze.

 Anti-diskriminatorichno legislacije anda o privatno thaj publichno beshipe ande khera 
musaj si te avel adoptime vaj zureardi thaj si te len pes specialne mesuri kash te kerel pes 
siguro ke e o neutralno kriteriumo pa alokacija chi afektil negativno le Romen.

 Pala le Roma save phiren, si importanto te kerel pes siguro ke kothe si dosta thana 
kampinake thaj ke si sa le adekvime facilitetura; ke le sankcije anda o ilegalno kampingo 
naj disproporcionalno; thaj ke kana musaj si te keren evikcija, si te lel pes ande 
konsideracija ke le partikularno circumstance katar kodo manush.



43

Rekomandacije pala edukacija

 Sar jekh prioriteo, o akceso ke adekvime edukacija musaj si te avel asigurime anda le 
shavore thaj terne save trajn ande le izolime beshimata, kade ke, sar eksamplo, shaj te 
arakhel pes jekh transporto karing le normalno shkole.

 Kaje segregovano edukacija si inke, ande jkeh forma vaj aver, si te lel lako than e normalno 
integrime edukacija thaj, kaj shaj, te blokujl pes le zakonosa. Adekvime resursi si te den pes 
slobodno anda e provizija katar e pre-shkolaki edukacija, shibijake treninguri thaj 
treningura katar le shkolake asistentura kash te kerel pes siguro o nerimos ando phagerimos 
la segregacijako.

 Anglas te bishalen pes le shavor eande specijalne klasi, si te kerel pes adekvime evaluacija, 
kash te kerel pes siguro ke kodo ke thon le shavoren ande kasave klasi si feri ke kado si so 
lenge trebul thaj na lengo etniciteto.

 Si te len pes mesuri kash te hosen pes le legalno thaj birokratichno barieri save ingeren ko 
mekimos la shkolako vaj ke chi dzal pes ke shkola, kade sar si kodo ke na-j len lila vaj 
beshimaske lila.

 Si te keren pes specijalno efortura kash ashaven kodo ke le rakle len pes katar le Romane 
shavore ande shkoli, thaj le lokhiarel pes o kontakto mashkar le Romane thaj Gadze 
sikavde.

 Si te keren pes efortura kahs te vazdel pes o vashnipe la edukacijako ande kasave Romane 
komunitetura, save sas tradicionalno shudine rigate katar le edukacionalno shajmata. Kaj 
shaj, te kerel pes jekh sistemo katar le Romane mediatorura kash te aven mashkar le 
familije thaj shkola, kash te phageren le problemura ando akceso ke edukacija.

 Trebulas te vazden programura save te phageren o analfabetismo mashkar le phureder 
Roma.

Rekomandacije pa buki

 Sar jekh angluno paso, trebul te kerel pes siguro ke e nacionalno legislacija protektil 
efektivno kontra la diskriminacijaki ande buki, thaj ke kasavi legislacija si efektivno 
implementime.

 Soske le manusha save aplikin te len buki si lenge phares te sikaven soske nas akceptujme, 
si importanto ka le thema, save inke chi kerde kade, te paruven pengi legislacija kade ke o 
pharipe te sikavel pes e diskriminacija perel vi po dumo le manushesko savo del e buki.

 Specialno mesuri si te len kash te vazdel pes o limos le Romengo ande le publichno 
administrativno bukija.

 Kodo so brakujl ande le edukacijake nivelura, kauzime katar o na barabar akceso ke 
edukacija, musaj si te avel lashardo ande le treningoske thaj retreningoske programura.. 

Rekomandacije pala sastipe

 Soske si jekh buki but importanto, si te kerel pes siguro ke le manusha save trajn izolime 
beshimata si len akceso to adekvime sastipe (pashe vi preventivno asistenca thaj 
vakcinacije).

 Musaj si te len pes mesuri kash te kerel pes siguro ke e diskriminatorichno phiravimata chi 
avena jekh bariera ando akceso ko sastipe, thaj ke sa le patiencija si tratime sa jekh. 

 Musaj si te lokhiarel pes o proceso kash te len pes le personalno lila.

 Svako afirmacija pala na lashe praktitki ando sastipe, kade sar si e sterilizacija bi te avel 
informime akceptacija, trebul te avel efektivno rodini thaj o responsabiliteto anda kasave 
praktiki stabilime thaj te del pes kompensacija. Pasha le krisake procedure si te aven 
konsiderime vi jekh independento komisija rodimaski.

Rekomandacije pala o otgovor kontra la rasialno motivime violence thaj e relacija 
le autoritatenca save implementin o zakono

 Rasialno motivime violenca kontra le Romengi, musaj si te avel zurales kondamnime ko 
maj ucho politichno nivo, thaj le sankcije anda kasave violenci musaj si te aven mesurime 
le gradosa le nasulimasko anda kodo akto. Kana trebul, te vazden pes kasave specialno 
investigativno uniteti kash te analizin thaj te vazden kadi violenca.

 Pala o na lasho phirajpe le policijako, vi ke potrebin e zor maj but sar so trebul, musaj si te 
kerel pes siguro ke le rodimata si sherutne katar jekh independento imparcijalno institucija. 
Specijalno akcento si te thol pes analiza kana e etnichno holi vaj e prejudicija kheldas jekh 
rola ando violento phirajpe la policijako.

 Le autoritetura save implementin o zakono trebulas te keren regularno treningo pala le 
manushenge chachimata thaj vi pa anti-diskriminatorichno legislacija.  Kasavo treningo si 
te del informacija pala le minoritatenge kulture.

 Trebul te len pes mesuri kash te intensifikin o preparatorichno treningo thaj te len ande 
policija thaj ando judicijaro le Romane kandidaton. Ande but thema, si te le pes specijalno 
inicijativi kash te lasharen pes le relcije mashkar e policija thaj le Roma.

Rekomandacije pala o mishkipe anda than, azilo 
thaj trafiko manushenca

 Musaj si te kerel pes siguro ke ande le thana kaj o sekuriteto le manushenge naj siguro, le 
Roma thaj aver minoritetura naj zorasa parpale bishalde. Sar jekh absoluto minimum, 
khonik chi trebul te avel parpale bishaldo ande jekh than kaj vov vaj voj kan aven 
torturime, bilashes tratime vaj kaznimem thaj kado sahjte kerel pes kana l emangimata si 
eksaminime efektivno thaj independento.

 Kana bishalen pes le manusha parpale, lengo bishalimos si te kerel pes kade ke te respetin 
pes le chachimata thaj o digniteto le manushengo, thaj feri kana  le kondicije si lashe anda 
jekh sigurno bishalipe.

 Bari atencija trebul kash te kerel pes siguro ke le mesuri save implementin pes kash te 
limitil pes e ilegalno migracija chi pahgeren o principo pa non-diskriminacija thaj 
barabaripe angla zakono. Maj but, svakopolitika vaj praktika save restriktin pala 
nacionaliteto vaj etniciteto o keripe jekha vizako kashte dzal pes ande jekh them si te 
agorisarel.

 Musaj si te len pes seriosno mesuri save te phageren le redechini le trafikoske le 
manushenca, thaj vi o kovlipe katar varesave komunitetura. 

 Le kriminalno networkura thaj lenge membrura thaj vi le dada save bikinen penge 
shavoren anda prostitucija thaj organizime mangimos trebulas te aven aktivno cintime thaj 
gonime. E policija musaj si te kerel buki kordinime pala kadala bukija ko nacionalno thej 
Europako nivo. 


